
ᐱᐊᓐᔭᒥᓐ ᑳᔅᓕᓐ



ᓯᑦᑎᒻᐸ 2015-ᒥ ᐱᒋᐊᕐᑎᑕᐅᓯᒪᔪᑦ, ᖃᕐᔪᐃᑦ 
ᐅᕕᒐᕐᑐᐃᑦ ᑲᑎᒪᔨᖏᑦ ᐃᓄᓐᓂᒃ ᐱᒍᑦᔨᓱᑎᒃ, 
ᖄᖏᕐᓂᑯᓕᐅᕐᑎᐅᒐᑎᒃ ᑭᒡᒐᑐᕐᓱᑎᒃ ᐃᓄᓐᓂᒃ 
ᐅᕕᒐᕐᑐᓂᒃ ᐱᓯᒪᔪᓂᒃ ᓄᓇᕕᒻᒥᑦ ᓯᓵᓯᐱᒥᓪᓗ 
ᐅᑭᐅᓕᓐᓂᒃ ᖁᓕᓪᓗ ᑕᓪᓕᒪᓪᓗᓂᑦ (15) 
ᐊᕙᑎᓪᓗ ᖁᓕᓪᓗ ᑕᓪᓕᒪᓪᓗᓄᑦ (35). ᐃᓄᓐᓂᒃ 
ᐅᕕᒐᕐᑐᓂᒃ ᐃᒻᒥᓂᕿᒍᓐᓇᓯᑎᑦᓯᒍᒪᑦᓱᑕ 
ᐱᕕᑦᓴᑖᕐᑎᖃᑦᑕᓗᒋᑦ ᖃᐅᔨᒪᒍᓐᓇᓯᑎᓗᒋᓪᓗ 
ᐃᓅᓯᒃᑯᑦ ᐱᑦᓯᐊᕆᐊᕈᑎᑦᓴᓂᒃ, ᐃᒻᒥᓂᒃ 
ᐊᐅᓚᑦᓯᒍᓐᓇᓯᖁᑦᓱᒋᑦ ᒍᓐᓇᕕᓕᒫᒃᑯᓗ 
ᑲᒪᒋᔭᑦᓴᖃᕈᓐᓇᓯᑦᓯᐊᖁᑦᓱᒋᑦ 
ᐃᓅᖃᑎᒋᔭᐅᓂᒃᑯᑦ ᓯᕗᓕᖃᑕᐅᓂᒃᑯᓗ. 
ᐃᓚᐅᑦᓯᐊᖃᑦᑕᓚᖓᑎᓪᓗᒋᑦ ᐅᕕᒐᕐᑐᓕᒫᑦ 
ᑐᖕᖓᕕᑦᓴᓕᐅᕐᑐᓄᑦ ᓄᓇᓕᒻᒥ, 
ᓄᓇᓕᓕᒫᓂ ᓯᓚᕐᔪᐊᒥᐅᒍᖃᑎᒌᑦᑐᑎᒍᓪᓗ 
ᑐᕌᒐᓕᐊᕆᓯᒪᕙᕗᑦ ᐅᕕᒐᕐᑐᐃᑦ 
ᓂᐱᖃᖁᓪᓗᒋᑦ ᑌᒣᖁᒐᑦᑎᒋᑦ, ᐅᓪᓗᒥᐅᓕᕐᑐᖅ 
ᐃᓅᖃᑎᒌᑦᑐᑎᒍᑦ ᐊᒻᒪᓗ, ᐃᓕᕐᖁᓯᑦᑕᓗ 
ᐱᒻᒪᕆᖁᑎᖏᓐᓂᒃ ᓄᐃᑦᓯᖃᑦᑕᓂᐊᕐᓗᑕ 
ᑕᒪᑐᒥᖓ ᐱᔭᑦᓴᖃᕐᒥᔪᒍᑦ. 

ᑐᕌᒐᖃᕐᑐᒍᑦ ᓄᓇᕕᒻᒥᐅᑦ ᐅᕕᒐᕐᑐᐃᑦ ᐃᒻᒥᓂᒃ 
ᐊᐅᓚᑦᓯᒍᓐᓇᓯᖁᑦᓱᒋᑦ ᐃᓂᑦᓴᖃᑦᓯᐊᓗᑎᒃ, 
ᐃᑲᔪᕐᓯᒪᔭᐅᓗᑎᒃ ᐱᓇᓱᖃᑎᒌᑦᑐᓕᒫᓄᑦ 
ᓄᓇᕕᒻᒥ ᓯᓚᑖᓂᓪᓗ ᓄᓇᕕᐅᑉ ᑭᖕᖒᒪᒋᔭᒥᓂᒃ 
ᓂᑦᔮᒍᑎᖃᕐᑎᓗᒋᑦ, ᐱᓐᓀᓗᑕᕆᔭᒥᓂᓪᓗ 
ᓯᕗᓂᑦᓴᕆᒍᒪᔭᒥᓂᓪᓗ. ᐅᕕᒐᕐᑐᐃᑦ 
ᐃᒻᒥᓂᒃ ᐊᐅᓚᑦᔭᕆᐊᕐᑎᓯᒍᓐᓇᓕᕐᑐᑦ 
ᐃᓕᕐᖁᓯᕐᒥᒍᑦ ᓱᓇᑐᐃᓐᓇᑎᒎᖃᑦᑕᕋᓗᐊᕋᒥᒃ 
ᒪᑭᒋᐊᑦᓯᐊᕈᓐᓇᓲᒍᒐᒥᒃ 
ᖃᐅᔨᒪᓂᖃᑦᓯᐊᓱᑎᓪᓗ ᓇᔪᓕᕐᑕᒥᓂᒃ: ᐅᓪᓗᒥ 
ᐃᓅᓯᐅᓕᕐᑐᒥᒃ ᑐᖕᖓᕕᑐᖃᕆᔭᒥᓂᓪᓗ 
ᑌᒪᖕᖓᓂᑦ.



ᐊᖓᔪᕐᖄᑉ ᐅᖃᐅᓯᑦᓴᖏᑦ 
ᐁ,

ᐃᓚᐅᓂᕋ ᐊᕐᕌᒍᓕᒫᖅ ᐊᓂᒎᑎᕋᑕᖕᖏᑲᓗᐊᕐᑎᓗᒍ, ᐱᓇᓱᐊᕐᓯᒪᔪᐹᓘᔪᒍᑦ 
ᐊᑯᓂᐅᖕᖏᑐᖅ ᓯᕕᑐᓂᓕᒻᒥ. ᑕᒪᒃᑯᓂᖓ ᐱᓇᓱᐊᓚᐅᕐᓯᒪᖕᖏᒪᕆᑦᓱᖓ ᐊᒻᒪᓗ 
ᓯᕘᕋᖃᑦᑕᓱᖓ ᐊᖓᔪᕐᖄᕈᒐᓱᐊᕆᐊᒥᒃ ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᓐᓄᑦ, 
ᐅᕙᓐᓂᑦ ᐃᓄᓐᓄᑦ ᑫᓪᓗᑐᕐᑕᐅᖃᑦᑕᓯᒪᒐᒪ ᓇᑯᕐᒦᕈᒪᕗᖓ ᐃᓄᓐᓂᒃ 
ᑫᓪᓗᑐᐃᖃᑦᑕᓯᒪᔪᓂᒃ ᑕᒪᑦᓱᒥᖓ ᐱᓇᓱᐊᕈᓐᓇᓂᕋᓂ ᑲᑎᖕᖓᔨᐅᖃᑎᒃᑲᓄᑦ 
ᐃᑲᔪᕐᑕᐅᓗᖓ. ᑲᖕᖑᓱᑦᑐᐹᓘᖃᑦᑕᓯᒪᑦᓱᖓ ᒫᓐᓇ ᐱᐅᓯᐅᒥᓯᒪᓕᕐᖁᖓ.

ᐊᖓᔪᕐᖄᕈᓕᓚᐅᕐᓯᒪᒐᒪᓂ, ᐱᒋᐅᕐᓴᑎᑕᐅᓂᖃᖃᑦᑕᓯᒪᔪᒍᑦ ᐊᒥᓱᕕᑦᓱᒍ ᖃᕐᔪᐃᑦ 
ᐅᕕᒃᑫᑦ ᑲᑎᖕᖓᔩᑦ ᐊᖓᔪᕐᖄᖏᑦ ᓯᕗᓕᑦᓯᐊᕈᓐᓇᖁᓪᓗᒋᑦ, ᐆᑦᑑᑎᒋᓗᒍ 
ᐊᐴᒪᐅᑎᐅᓲᓂᑦ ᑐᑭᑖᕆᒐᓱᐊᕐᓂᑯᑦ ᐱᒋᐅᕐᓴᑎᑕᐅᓂᖅ, ᓯᕗᓕᒋᐅᕐᓴᓂᕐᒥᒃ, UNDRIP 
ᒥᑦᓵᓅᓕᖓᔪᓂᑦ (ᓄᓇᓕᕐᔪᐊᒥᐅᓄᑦ ᐃᓕᑕᕆᔭᐅᓂᖅ ᐱᔪᓐᓇᐅᑎᖃᕐᓂᖏᓐᓄᑦ 
ᓄᓇᖃᕐᖄᓯᒪᔪᐃᑦ), ᖃᕆᑕᐅᔭᕈᑎᒥᒃ Microsoft Office-ᓚᔭᐅᔪᒥᒃ, ᐃᓄᐃᑦ ᓯᕗᕌᓂ 
ᐅᖄᒋᐅᕐᓴᓂᕐᒥᒃ ᐊᒻᒪᓗ ᑲᕙᒪᒋᐅᕐᓴᓂᕐᒥᒃ ᐱᒋᐅᕐᓴᑎᑕᐅᓂᒃᑯᑦ.

ᑲᑎᒪᖃᑎᐅᖃᑦᑕᓯᒪᔪᒍᑦ ᓄᓇᓕᓕᒫᑦ ᑲᑎᒪᓂᖏᓐᓄᑦ ᐊᒻᒪᓗ ᓯᓚᕐᔪᐊᒥᐅᖑᖃᑎᒌᑦᑐᐃᑦ 
ᑲᑎᒪᓂᖏᓐᓄᑦ ᑐᓴᐅᒪᒃᑫᖁᓪᓗᑕ ᐅᕕᒃᑫᑦ ᐃᓱᒫᓘᑎᒋᔭᖏᓐᓂᑦ ᐱᐅᔪᒥᒃ 
ᐊᓯᑦᔩᐸᓪᓕᐊᕆᒍᓐᓇᓯᕋᓱᐊᖁᓪᓗᑕ ᑲᑎᓯᖃᑦᑕᓱᑕᓗ ᐊᒥᓱᐃᓂᑦ ᒥᓂᔅᑕᐅᔪᓂᑦ ᑯᐯᒃ 
ᐃᓗᐊᓂ. ᒪᕐᕉᒃ ᑕᕐᖀᒃ ᑭᖑᓪᓕᖏᓐᓂ, ᑲᑎᖕᖓᔨᐅᖃᑎᒃᑲ ᐅᕙᓐᓂᑦ 
ᐊᑦᑐᐃᓚᕆᑦᓯᒪᔪᑦ ᒫᓐᓇᐅᔪᖅ ᑭᓇᐅᓂᕆᓕᕐᑕᕋ ᑎᑭᐅᑎᖁᓪᓗᒍ—ᐊᔪᐃᓐᓇᓂᒃᑯᑦ 
ᐱᓇᓱᐊᖃᑦᑕᓂᒃᑯᑦ, ᐃᓚᒃᑲᓂᑦ ᕿᒣᖃᑦᑕᓂᒃᑯᑦ ᐱᖃᓐᓈᑲᓂᓪᓗ, ᐊᒻᒪᓗ 
ᖃᐅᔨᒻᒫᑖᖃᑦᑕᓚᕿᑦᓱᖓ ᓄᑖᓂᓪᓗ ᐱᖃᓐᓈᑖᖃᑦᑕᓚᕿᑦᓱᖓ ᓯᕗᓂᕐᒥᒃ 
ᐱᓇᓱᐊᖃᑎᑦᓴᕆᓛᕐᖂᑕᒃᑲᓂᑦ ᐅᕕᒃᑫᑦ ᐱᒍᑦᔭᕗᑦ ᐱᑦᔪᑎᒋᓗᒋᑦ. ᑖᑦᓱᒪᖕᖓᑦ 
ᓄᑖᖑᓂᕐᐹᒥ ᐊᕐᕌᒍᑕᒫᑦ ᑐᓴᕐᑎᓯᐅᑎᑦᑎᓂᑦ, ᖁᕕᐊᓱᑦᓱᖓ ᑐᓴᐅᒪᒃᑫᕈᒪᕗᖓ 
ᐱᓇᓱᐊᕐᓯᒪᔭᓕᒫᑦᑎᓂᑦ ᐊᕐᕌᒎᓚᐅᔪᒥ ᐃᓘᓐᓇᓯᓐᓄᑦ, ᐃᓚᐅᒍᒪᓚᕿᑦᓴᓚᐅᕈᕕᑦ 
ᑲᑎᖕᖓᔨᐅᖃᑎᑦᑎᓄᑦ ᐊᒻᒪᓗ ᐱᓇᓱᐊᕐᓂᕆᓲᑦᑎᓄᑦ ᖃᕆᑕᐅᔭᑎᒍᑦ ᕓᔅᐳᒃ ᒪᑉᐱᒐᖓᓂ 
ᐊᒻᒪᓗ ᖃᕆᑕᐅᔭᑎᒍᑦ ᐱᑐᑦᓯᒪᐅᑎᑎᒍᑦ. 

ᓯᓚᕐᔪᐊᒥᐅᑦ ᒫᓐᓇ ᑐᓵᓕᕐᑐᑦ ᐊᒻᒪᓗ 
ᑐᓴᕈᒪᓂᖃᑦᓯᐊᓱᑎᑦ ᐅᕕᒃᑫᑦ ᐃᓱᒫᓘᑎᒋᔭᖏᓐᓂ. 
ᒫᓐᓇ ᐊᓯᑦᔨᑐᐃᕙᓪᓕᐊᕆᐊᖃᓕᕐᑐᒍᑦ 
ᓯᕗᓂᑦᓯᐊᖃᖁᓪᓗᑕ. ᐃᓚᐅᖃᑎᐅᒋᑦ 
ᐅᕙᑦᑎᓄᑦ! ᖃᐅᔨᓴᕐᕕᒋᑎᒍᑦ! ᓈᓚᒃᑯᒍᑦ 
 ᐃᓕᓐᓂᑦ ᐅᒃᑯᐃᖔᑦᓯᐊᓱᑕ ᐊᒻᒪᓗ ᓂᐲᑦ 
 ᓂᐱᖁᑦᑐᓯᒋᐊᕐᓗᒍ! ᑕᒪᒃᑯᓂᖓ  
ᐊᑑᑎᒍᓐᓇᖁᒍᑦ ᐃᓘᓐᓇᑕ ᐊᑕᐅᑦᓯᑯᑦ  
ᐱᓇᓱᐊᕐᓗᑕ. ᐃᓚᐅᖃᑦᑕᕆᑦᓯ!

ᔮᓇᔅ ᐹᓴᓐᔅ 
ᐊᖓᔪᕐᖄᖅ 
ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᓐᓄᑦ

04ᐊᕐᕌᒍᑕᒫᕐᓯᐅᑎᒥᓂᒃ ᑐᓴᕐᑎᓯᒍᑎᖏᑦ 2 0 2 2 - 2 0 2 3



ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ ᒪᑭᑕᐅᓯᒪᕗᖅ ᐱᒍᑦᔨᖁᓪᓗᒋᑦ 
ᐅᕕᒃᑲᓂᑦ ᐃᓄᑐᐃᓐᓇᓂᑦ ᓄᓇᕕᒻᒥᐅᓂᑦ ᓯᓵᓯᐱᒻᒥᐅᓂᓪᓗ 
ᐅᑭᐅᓕᓐᓂᑦ 15-ᓂᑦ 35-ᒧᑦ. ᑎᒥᐅᔪᖅ ᐱᒍᓐᓇᕕᖃᕐᑎᓯᓲᖅ 
ᐃᓅᓱᑦᑐᓂᑦ ᐱᕕᑦᓴᖃᕐᑎᓱᒋᑦ ᐊᒻᒪᓗ ᑐᓴᐅᒪᑎᑦᓯᐊᓱᒋᑦ 
ᐱᐅᓯᐅᒥᒋᐊᖁᓪᓗᒋᑦ ᐃᓅᑦᔪᓯᒋᔭᖏᑦ, ᐃᒻᒥᓄᑦ 
ᓲᖑᓯᒋᐊᖁᓪᓗᒋᑦ ᐊᒻᒪᓗ ᐱᓂᐊᕐᓂᖃᕈᓐᓇᓯᖁᓪᓗᒋᑦ 
ᐱᒍᓐᓇᕕᓕᒫᑎᒍᑦ ᐃᓅᖃᑕᐅᓂᒃᑯᑦ ᐊᒻᒪᓗ ᓯᕗᓂᕐᒥ 
ᐊᐅᓚᑦᓯᔨᐅᓂᕐᒧᑦ. ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦᑕ 
ᐊᓪᓗᕆᐊᒍᑎᓕᒫᖏᑦ ᐃᓄᐃᑦ ᐃᓗᕐᕈᓯᖓᓂᒃ, ᐅᖃᐅᓯᖓᓂᒃ 
ᐊᒻᒪᓗ ᑭᓇᐅᓂᕐᒥᓄᑦ ᑐᖕᖓᕕᓪᓚᕆᓖᑦ.

ᑐᕌᒐᕗᑦ

0504ᖃᕐᔪᐃᑦ ᐅᕕᒐᕐᑐᐃᑦ ᑲᑎᒪᔨᖏᑦᑕ



ᐅᕕᒃᑲᖁᑎᑦᑕ 
ᐅᓄᕐᓂᖏᑦ 
15-ᒥ 35-ᓄᑦ ᐅᑭᐅᓖᑦ*

ᓴᓪᓗᐃᑦ 
ᓴᓪᓗᑯᑖᑦ

375

ᐃᓄᑦᔪᐊᒃ
ᐃᓄᑉᐯᑦ

580

ᐳᕕᕐᓂᑐᖅ
ᑎᐸᖃᕐᓱᓂ ᐳᕕᕐᓂᐊᓂᕐᒥᒃ  

485

Kuujjuaraapik  
[little great river] 

219

ᓯᓵᓯᐱ
ᑰᒻᒪᕆᐊᓗᒃ

33

ᐃᕗᔨᕕᒃ 
ᓯᑯᐃᑦ ᓄᐊᑉᐸᓕᐊᑎᑕᐅᓲᖑᓂᖏᓐᓄᑦ 

ᐃᖏᕐᕋᓂᕐᒧᑦ

160

ᐊᑯᓕᕕᒃ 
ᑲᑭᕙᐅᑉ ᑭᑭᐊᖓ 
ᕿᑎᖓᓃᑦᑐᖅ

210

ᐅᒥᐅᔭᖅ
ᐅᒥᐊᕐᔫᔮᕐᑐᖅ

189 

ᐅᕕᒃᑫᑦ ᐅᓄᕐᓂᖏᑦ ᓄᓇᕕᒻᒥ 
ᑲᑎᑦᓱᒋᑦ ᐅᓄᕐᓂᒐᓛᖏᑦ 

ᐱᒍᑦᔭᐅᔪᑦ

4,400

ᑰᑦᔪᐊᕌᐱᒃ
ᑰᒃ ᒥᑭᔪᖅ

219

* ᖃᐅᔨᓴᕐᑏᑦ ᑲᓇᑕᒥ (ᐅᓄᕐᓂᕕᓃᑦ 2021-ᒥ) 

ᑰᑦᔪᐊᖅ
 ᑰᕌᓗᒃ ᐊᖏᔪᖅ

850

ᓴᓪᓗᐃᑦ 
ᓴᓪᓗᑯᑖᑦ

375

ᑲᖏᕐᓱᔪᐊᖅ
ᑲᖏᕐᓲᓂᖓ ᐊᖏᔪᖅ

320

ᐊᐅᐸᓗᒃ 
ᓄᓇᖓ 

ᐊᐅᐸᓗᑦᑕᐅᓂᑯᖓᓄᑦ

94

ᖁᐊᕐᑕᖅ
ᖁᒪᕐᑕᓕᒃ

170

ᑕᓯᐅᔭᖅ
ᑕᓯᕐᔫᔮᕐᑐᖅ

132

ᑲᖏᕐᓱᖅ 
ᑲᖏᕐᓲᓱᓂ ᐊᖏᔪᖅ 

 210

ᑲᖏᕐᓱᐊᓗᑦᔪᐊᖅ 
ᑲᖏᕐᓱᖓ ᐊᖏᔪᐊᓗᒃ 

345

ᑲᑎᖕᖓᔩᑦ

ᐊᖓᔪᕐᖄᖅ

ᑦᔮᓇᔅ ᐹᓴᓐᔅ 
(ᑰᑦᔪᐊᖅ)

ᐅᖓᕙᒥ ᑭᒡᒐᑐᕐᑏᑦ 

ᐊᓃᑕ ᐋᓇᓈᒃ 
(ᑲᖏᕐᓱᐊᓗᑦᔪᐊᖅ)

ᓄᕗᒻᒥ ᑭᒡᒐᑐᕐᑏᑦ 

ᐃᓕᓴᐱ ᓚᒧᕉ 
(ᐃᕗᔨᕕᒃ)

ᐊᖓᔪᕐᖄᑉ ᑐᖓᓕᐊ 

ᓲᓯᐋᓐ ᑲᓪᓚᒃ 
(ᑲᖏᕐᓱᒃ)

ᐅᖓᕙᒥ ᑭᒡᒐᑐᕐᑏᑦ 

ᓘᓰᓇ ᑯᐊᑕᓐ 
(ᐱᐊᕋᑦᓴᓕᒻᒥᑦ 
ᐃᓇᖐᕐᓯᓯᒪᓚᐅᕐᑐᑐᖅ)  – 
(ᑰᑦᔪᐊᖅ) 

 ᓄᕗᒻᒥ ᑭᒡᒐᑐᕐᑏᑦ 

ᑦᔫᑎᔅ ᓇᓗᐃᔪᒃ 
(ᓴᓪᓗᐃᑦ)

ᐊᓪᓚᑎᒻᒪᕆᒃ-ᑮᓇᐅᔭᓕᕆᔨᒃ

ᒍᐃᓕᐊᒻ ᓂᖏᐅᕈᕕᒃ 
(ᖁᐊᕐᑕᖅ)

ᑕᓯᐅᔭᕐᔪᐊᒥ ᑭᒡᒐᑐᕐᑏᑦ 

ᓕᓐᑕ ᑲᐅᑦᓴᐅᓕ 
(ᑰᑦᔪᐊᕌᐱᒃ)

ᐃᓄᒻᒪᕆᒃ ᑎᒡᒍᐊᑕᐅᒪᔪᖅ 

ᐱᐊᑦᓯ ᑐᑲᓚᒃ 
(ᑰᑦᔪᐊᖅ)  

ᑕᓯᐅᔭᕐᔪᐊᒥ ᑭᒡᒐᑐᕐᑏᑦ 

ᓘᑲᓯ ᐃᔦᑦᑐᒃ 
(ᐳᕕᕐᓂᑐᖅ) 

ᒪᑭᕕᒃᑯᑦ ᑭᒡᒐᑐᕐᑎᖓ 

ᐊᓖᓯᐊ ᐊᔭᒍᑕᒃ 
(ᑰᑦᔪᐊᖅ) 

ᐳᕐᑐᓂᕐᓭᑦ

ᑲᑎᖕᖓᔩᑦ

ᐃᓘᓐᓈᒍᑦ ᐊᐅᓚᑦᓯᔨ 

ᑭᐊᕈᓓᓐ ᒪᕐᑎᐊᓪ 
(ᑯᐯᒃ)

ᐱᓇᓱᐊᕋᑦᓴᓂ ᐊᐅᓚᑦᓯᔨ 

ᐱᓇᓱᑦᑐᖃᖕᖏᑐᖅ

ᐳᕐᑐᓂᕐᓴᖅ ᐊᔪᖀᒋᐊᕐᑎ 

ᑦᓴᐅᓚᑦ ᑯᓓ-ᐸᕋᑏ 
(ᒪᓐᑐᔨᐊᓪ)  

ᐊᐅᓚᑦᓯᓂᓕᕆᓂᕐᒥᒃ ᐃᑲᔪᕐᑎ 

ᓈᓇᓯ ᖃᓴᓪᓗᐊᒃ 
(ᐃᓄᑦᔪᐊᒃ)

ᓄᓇᓕᒻᒥ ᐱᓇᓱᐊᕋᑦᓴᓂᑦ ᑲᒪᔨ 

ᕖᐱ ᐅᐃᑖᓗᑦᑐᒃ 
(ᐱᐊᕋᑦᓴᓕᒻᒥᑦ ᐃᓇᖐᕐᓯᓯᒪᓚᐅᕐᑐᑐᖅ) 
(ᐃᓄᑦᔪᐊᒃ) 

ᐱᓇᓱᑦᑏᑦ

Not all projects QYC did in this specific fiscal year are shown 

*James Bay and Northern Quebec Agreement 

ᐊᕐᕌᒍᒥ ᐅᑎᕐᕕᖃᕐᓂᖅ

ᑎᕆᓪᓗᓕᐅᑦ ᓄᕐᕋᓕᐅᑦ ᒪᓐᓂᓕᐅᑦ 

ᐊᐅᔭᓕ
ᕈᑦ

ᐊᒥᕃᔭᐅᑦᐊᕐᓇᓕᖕᖒᑎᕕᒃᓇᑦᔪᐃᔭᕐᕕᒃ

ᓇᓕᕐᙯᑐᖅ

ᐋᕐ
ᔪᓕ

ᐅᑦ

ᑐ¬ᕓᔭᕈᑦ 

ᓄᐃᑦᓯᓂᖅ 
10-ᒋᔭᖓᓂᑦ ᐅᕕᒃᑫᑦ 

ᐅᓪᓗᒥ

ᐃᓄᒻᒪᕇᓪᓗ ᐅᕕᒃᑫᓗ 
ᑲᑎᖃᑎᒌᓐᓂᖏᑦ & 
ᐃᓄᐃᑦ ᐃᓕᓐᓂᐊᓂᖏᑦ 

ᓄᐃᑕᐅᓂᖓ 2021-
2022 ᐊᕐᕌᒍᑕᒫᕐᓯᐅᑏᑦ 

ᑐᓴᕐᑎᓯᐅᑎᖓ  

ᓂᕈᐊᕐᑕᐅᒍᒪᓂᕐᒧᑦ 
ᓂᑦᔮᕈᑎᖃᕐᓂᖅ, ᓄᓇᓕᓕᒫᓂ 
ᑕᓯᐅᔭᕐᔪᐊᒥ ᐊᕐᕕᑕᕐᓂᖅ ᐊᒻᒪᓗ 
ᑭᒡᒐᑐᕐᓂᖅ ᐊᓪᓓᑦ ᐅᕕᒃᑫᑦ 
ᑲᑎᒪᔩᑦ ᑲᑎᒪᓂᒻᒪᕆᖓᓂ    

ᑭᒡᒐᑐᕐᓂᖅ ᑲᑎᒪᓂᒻᒪᕆᓐᓂ Cop15 
ᐊᒻᒪᓗ Cop27, ᓄᐃᑦᓯᓂᖅ 

11-ᒋᔭᖓᓂᑦ ᐅᕕᒃᑫᑦ ᐅᓪᓗᒥ & 
ᑕᑯᒥᓇᕐᑐᓕᐅᕐᓂᑯᑦ ᐱᓕᐅᑦᔨᓂᖅ 
ᕿᑎᖕᖑᓯᐅᑎᒥᒃ ᐊᓪᓚᕕᑦᓴᐅᑉ 

ᐊᑦᔨᖑᐊᑦᓴᖓᓂ card

ᓯᕗᓪᓖᑦ ᓄᓇᕕᒻᒥᐅᑦ ᐅᕕᒃᑫᑦ 
ᐊᖏᖃᑎᒌᓐᓂᕕᓂᕐᒥᒃ 

ᐅᑎᕐᕕᖃᕐᓂᖏᑦ (JBNQA*)

ᓯᕗᒧᐊᕐᓂᖅ ᐃᓱᒪᒃᑯᑦ 
ᖃᓄᐃᖕᖏᓯᐊᕐᓂᒥᒃ 
ᑐᓴᐅᒪᔭᐅᑎᑦᓯᓂᖅ & 
ᑕᑯᓐᓇᑕᐅᒐᑦᓴᓕᐅᕐᓂᖅ 
ᐊᖏᕐᑕᐅᒍᒪᐅᑎᒥᒃ

ᓄᐃᑦᓯᓂᖅ 
ᑕᑯᓐᓇᕋᑦᓴᓕᐊᕕᓂᕐᓂᑦ 
ᖃᓄᐃᖕᖏᓯᐊᒐᓱᐊᕐᓂᑯᑦ 
ᖃᓂᑕᖃᕐᓂᒨᓕᖓᔪᓂᑦ  

(7 videos) 

ᑲᑎᒪᕕᒻᒥ ᑲᑎᒪᖃᑎᒌᓐᓂᖅ ᐊᒻᒪᓗ 
ᑲᑎᖃᑎᒌᓐᓂᖏᑦ ᓱᒋᐊᕐᓂᒧᑦ ᐅᕕᒃᑫᑦ 

Force Jeunesse-ᑯᓗ ᓄᓀᑦ 
ᐊᕕᑦᑐᓯᒪᓂᖏᑦᑕ ᑲᑎᖃᑎᒌᓐᓂᖏᓐᓂ  

UNDRIP ᐱᒋᐅᕐᓴᑎᑕᐅᓃᑦ & 
ᐊᕐᕌᒍᑕᒫᕐᓯᐅᑏᑦ ᐃᒻᒥᓄᑦ-

ᐅᑉᐱᒋᔭᖃᕐᓂᒧᑦ ᖁᕝᕙᕆᐊᒍᑎᒥᒃ:  
BE THE SPARK - ᐃᑦᔭᕋᑦᓴᓯᐊᖑᓂᖅ

ᐊᕐᕌᒍᑕᒫᕐᓯᐅᑎ ᑲᑎᒪᓂᒻᒪᕆᒃ ᐃᕗᔨᕕᒻᒥ & 
ᐊᕐᕌᒍᑕᒫᕐᓯᐅᑏᑦ ᓂᕈᐊᕐᓃᑦ (ᐅᖓᕙᒥᐅᑦ 

ᑲᑎᒪᔨᖏᑦ ᐊᒻᒪᓗ ᐊᓪᓚᑎᒻᒪᕆᐅᑉ 
ᑮᓇᐅᔭᓕᕆᔨᐅᑉ ᐃᓂᖓᑦ) 

ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᑦ ᑲᑎᒪᓂᖓᓂ 
& ᑲᑎᒪᕕᒻᒥ ᑲᑎᖃᑎᒌᓐᓂᖅ  

ᐃᓘᓐᓇᑎᑦ ᐱᓇᓱᐊᕐᑕᕕᓃᑦ ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᓐᓄᑦ ᐊᕐᕌᒍᑐᐊᒨᓕᖓᖕᖏᑐᑦ ᑕᑯᑦᓴᐅᔪᑦ. 
*ᔦᒥᓯ ᐯ ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᖓ. 

ᓇᑦᓯᐊᓕᐅᑦᐊᕗᓐᓂᑎ

ᐅᕕᒃᑲᖁᑎᑦᑕ ᑐᕌᒐᖏᑦ

ᐅᕕᒃᑫᑦ ᐅᓪᓗᒥ ᑐᓴᕋᑦᓭᑦ

ᑐᑭᓯᓇᕐᑎᓯᒍᑎ

ᐅᕕᒃᑫᑦ ᐅᓪᓗᒥ ᑐᓴᕋᑦᓴᖅ ᐅᕕᒃᑫᑦ 
ᐱᓂᐊᕐᓂᕆᓯᒪᔭᖏᓐᓂ ᑐᓴᕐᑎᓯᒍᑎᐅᕗᖅ, 
ᑐᕌᒐᖏᓐᓂ ᐊᒻᒪᓗ ᐃᓱᒫᓘᑎᖏᓐᓂᑦ ᓄᓇᕕᒻᒥ. ᑖᓐᓇ 
ᐱᓇᓱᐊᕋᑦᓴᖅ ᑐᓴᐅᒪᔭᐅᒋᐊᓕᓐᓂᒃ 
ᑐᓴᕐᑎᓯᒍᑎᐅᓲᖑᕗᖅ ᐊᒻᒪᓗ ᐱᕕᑦᓴᓯᐊᓂᑦ 
ᓄᐃᑕᑎᑦᓯᒍᑎᐅᑦᓱᓂ ᐃᑦᔭᕋᑦᓴᓯᐊᖑᓂᕐᒥᒃ ᐊᒻᒪᓗ 
ᓲᖑᓯᒋᐊᕈᑎᑦᓴᓂᑦ ᐅᑭᐅᑭᑦᑐᓄᑦ ᑭᖑᕚᓐᓄᑦ 
ᐱᕙᓪᓕᐊᖁᓪᓗᒋᑦ ᓄᓇᕕᒻᒥ. ᑐᓴᕋᑦᓴᓂᐊᕐᕕᒃ 
ᐃᓄᑦᑎᑑᕐᑐᖅ ᖃᓪᓗᓈᑎᑐᓪᓗ.

ᓄᐃᑦᓯᒍᑎᖓ

ᒪᕐᕉᒃ ᑐᓴᕋᑦᓵᒃ ᐱᓕᐊᕕᓂᐅᔪᑦ ᐊᕐᕌᒎᓚᐅᔪᒥ. 
ᑐᑭᓯᕆᐊᑦᓯᐊᒍᒪᒍᕕᑦ ᓄᑖᖑᓂᕐᐹᒥᒃ 
ᑐᓴᕋᑦᓴᓂᐊᕈᑎᒥᒃ (11-ᒋᔭᖓᑦ):  
ᑕᑯᒋᐊᕐᓗᒍ ᖃᕆᑕᐅᔭᑎᒍᑦ  
https://qarjuit.ca/about-qyc/our-archives 
ᐊᓪᓚᕕᑦᓴᒨᔭᕐᑕᐅᓯᒪᔪᑦ 2,000-ᒐᓓᑦ ᐊᑐᓂ 
ᑐᓴᕋᑦᓴᓂᐊᕈᑏᓐᓂ. ᖃᕆᑕᐅᔭᑎᒍᑦ ᑕᑯᑦᓴᐅᒍᓐᓇᒥᔪᑦ 
ᐱᑐᕝᕕᑎᓐᓂ ᐊᒻᒪᓗ ᖃᕆᑕᐅᔭᑎᒍᑦ 
ᑐᓴᖃᑎᒌᕝᕕᑎᓐᓂ.

ᓯᕕᑐᓂᖓ

ᐊᓪᓚᓯᒪᔪᓕᐊᕕᓃᑦ ᑭᓯᑦᓯᒍᑎᓖᑦ 10 & 11  
(ᓄᕐᕋᓕᐅᑦ 2022 ᐊᒻᒪᓗ ᓇᑦᔪᐃᔭᕐᕕᒃ 2022) 

ᐃᓱᒪᒃᑯᑦ ᖃᓄᐃᖕᖏᓯᐊᕐᓂᒧᑦ 
ᑐᓴᐅᒪᔭᐅᑎᑦᓯᓂᖅ – SIVUMUARNIK- 
ᓯᕗᒧᐊᕐᓂᒃ - GOING FORWARD

ᑐᑭᓯᓇᕐᑎᓯᒍᑎ

ᑖᑦᓱᒪ ᑐᓴᐅᒪᔭᐅᑎᑦᓯᒐᓱᐊᕐᓂᐅᑉ ᑐᕌᒐᖓ 
ᑐᓴᐅᒪᑎᑦᓯᓂᖅ ᐅᕕᒃᑲᓕᒫᓂᑦ ᐃᓱᒪᒃᑯᑦ 
ᖃᓄᐃᖕᖏᓯᐊᕋᓱᐊᕐᓂᒥᒃ ᐊᒻᒪᓗ ᑫᓪᓗᑐᕐᓗᒋᑦ 
ᐅᓪᓗᑕᒫᑦ ᒥᑭᔪᓂᒃ ᓱᒐᓚᖃᑦᑕᖁᓪᓗᒋᑦ 
ᐱᐅᓯᐅᒥᒋᐊᖁᓪᓗᒋᑦ ᖃᓄᐃᖕᖏᓯᐊᕆᐊᖃᕐᓂᖏᑦ 
ᐊᒻᒪᓗ ᐃᑲᔪᕐᓗᒋᑦ ᐃᓄᐃᑦ ᐊᕙᑎᖏᓐᓃᑐᑦ. 
ᑕᒪᒃᑯᐊ ᖃᓄᐃᖕᖏᓯᐊᕋᓱᐊᕐᓂᒧᑦ ᐱᔭᑦᓭᑦ 
ᐃᑲᔪᕐᓯᓲᑦ ᐅᕕᒃᑲᓂᑦ ᑐᑭᓯᒪᑦᓯᐊᓂᒃᑯᑦ 
ᐊᑦᔨᒌᖕᖏᑐᑎᒍᑦ ᓱᒋᐊᕐᓃᑦ ᓱᕐᕃᓚᕆᓲᖑᒻᒪᑕ 
ᐱᐅᓯᐅᒦᒋᐊᕐᓱᑎᒃ ᑎᒥᒃᑯᑦ ᐃᓱᒪᒃᑯᓗ. ᑎᒥᒧᑦ 
ᐊᒻᒪᓗ ᐃᓱᒪᒃᑯᑦ ᖃᓄᐃᖕᖏᓯᐊᕋᓱᐊᕐᓃᑦ ᒥᑦᓵᓄᑦ 
ᑐᓴᐅᒪᑎᑦᓯᓂᖅ ᐱᒻᒪᕆᐅᕗᖅ. ᑖᓐᓇ ᐱᑐᑦᓯᕗᖅ 
ᐃᓅᓯᕐᒥ ᖁᕕᐊᓲᑎᑦᓴᖃᕐᓂᒧᑦ, ᐃᓚᒋᐊᕐᓱᒍ 
ᐃᓱᒪᒃᑯᑦ ᖃᓄᐃᖕᖏᓯᐊᕐᓂᒧᑦ ᑐᓴᐅᒪᔭᐅᑎᑦᓯᓂᖅ.

ᓄᐃᑦᓯᒍᑎᖓ

ᑖᓐᓇ ᓯᕗᒧᐊᕐᓂᐅᑉ ᑐᓴᐅᒪᔭᐅᑎᑦᓯᒍᑎᖓ ᐅᓪᓗᑕᒫᑦ 
ᐱᔭᑦᓴᐅᔪᓂᑦ ᐋᕐᕿᓯᒪᒍᓯᖅ ᐃᑲᔪᕐᓯᒍᑎᑦᓴᐅᕗᖅ 
ᐅᕕᒃᑲᓂᑦ ᓯᕗᓪᓕᐅᔨᖃᑦᑕᖁᓪᓗᒋᑦ ᐃᓱᒪᒃᑯᑦ 
ᖃᓄᐃᖕᖏᓯᐊᕋᓱᐊᕐᓂᒥᒃ ᑭᖕᖒᒪᒋᔭᒥᓐᓂ. ᑖᓐᓇ 
ᑐᓴᐅᒪᑎᑦᓯᒍᑎᑦᓴᓯᐊᖑᕗᖅ ᐊᒻᒪᓗ ᐱᐅᖕᖏᑐᓂᑦ 
ᐃᓱᒪᑦᑌᓕᒪᒐᓱᐊᕈᑎᑦᓴᓯᐊᖑᑦᓱᓂ, ᐊᒻᒪᓗᒋᐊᓪᓚᖅ 
ᐱᕕᑦᓴᓯᐊᖑᑦᓱᓂ ᑫᓪᓗᑐᐃᓂᒃᑯᑦ ᐅᕕᒃᑲᓂᖅ 
ᓱᒋᐊᕐᓂᒥᒃ ᖃᓄᐃᖕᖏᓯᐊᕋᓱᐊᖁᓪᓗᒋᑦ ᐊᒻᒪᓗ 
ᐃᒻᒥᓄᑦ ᐅᑉᐱᒋᔭᖃᕐᓂᒥᒃ ᐱᕕᑦᓴᑖᖁᓪᓗᒋᑦ, 
ᐊᑕᐅᑦᓯᑯᓪᓗ ᖃᕆᑕᐅᔭᑎᒍᑦ ᑐᓴᐅᒪᖃᑎᒌᕝᕕᐅᔪᒥ 
ᐱᐅᔪᓂᑦ ᓄᐃᑦᓯᖃᑦᑕᖁᓪᓗᒋᑦ. ᓂᕆᐅᒋᔭᐅᔪᑦ 
ᓄᐃᒐᔭᕐᑐᑦ ᑐᓴᐅᒪᔭᐅᑎᑦᓯᓂᒃᑯᑦ 
ᐅᕕᒃᑲᐅᖃᑎᒌᑦᑐᓄᑦ ᖃᓄᖅ 
ᐱᒻᒪᕆᐅᑎᑦᓯᒋᐊᖃᕐᒪᖔᒻᒥ ᐃᓱᒪᒃᑯᑦ 
ᖃᓄᐃᖕᖏᓯᐊᕋᓱᐊᕐᓂᒥᒃ, ᓇᓗᓇᖕᖏᑐᓂᑦ 
ᐆᑦᑑᑎᓂᑦ ᑐᓴᕐᑎᓯᖃᑦᑕᓂᖅ 
ᖃᓄᐃᓘᒍᓐᓇᕋᔭᕐᒪᖔᑕ ᖃᐅᑕᒫᑦ 
ᓱᖃᑦᓯᓂᕆᔭᒥᓂᒃ. ᐅᕕᒃᑲᓂᑦ ᑫᓪᓗᑐᐃᓯᒪᔪᒍᑦ 
ᑕᑯᓐᓇᕋᑦᓴᒥᒃ ᓀᑦᑐᒥᒃ ᐋᕐᕿᓱᐃᖁᓪᓗᒋᑦ ᐊᓯᒥᓂᑦ 
ᐃᓚᐅᖃᑕᐅᖁᔨᓗᑎᒃ ᐱᓕᐅᑦᔨᓂᕐᒧᑦ. ᐊᑐᓂ 
ᐊᑦᔨᓕᐊᕕᓃᑦ ᕓᔅᐳᒃᑎᒍᑦ ᖃᕆᑕᐅᔭᒃᑯᑦ 
ᐃᓕᔭᐅᖃᑦᑕᓯᒪᔪᑦ ᐅᕗᖓ 
#qarjuityouthcouncil ᐊᒻᒪᓗ ᖃᕆᑕᐅᔭᑎᒍᑦ 
Tik Tok-ᒋᔭᑦᑕ ᒪᑉᐱᒐᖓᓄᑦ.

ᖃᖓᐅᓂᖓ

ᓄᕐᕋᓕᐅᑦ 2022 (ᑕᑯᑦᓴᐅᑎᑦᓯᓂᖅ ᐅᓪᓗᖁᑎᒥ) 

10ᐊᕐᕌᒍᑕᒫᕐᓯᐅᑎᒥᓂᒃ ᑐᓴᕐᑎᓯᒍᑎᖏᑦ 2 0 2 2 - 2 0 2 3



ᐃᓄᒻᒪᕇᓪᓗ ᐅᕕᒃᑫᓗ ᑲᑎᖃᑎᒌᓐᓂᖏᑦ 
ᓄᓇᒥ

ᑐᑭᓯᓇᕐᑎᓯᒍᑎ

ᒪᓐᓂᓕᐅᖑᓚᐅᔪᒥ, ᖃᕐᔪᐃᑦ ᐅᕕᒃᑫᑦ 
ᑲᑎᖕᖓᔨᖏᑦ ᐅᕕᒃᑲᓂᑦ ᐃᓄᒻᒪᕆᓐᓂᓗ 
ᑲᑎᖃᑎᒌᑦᑎᓯᔪᕕᓃᑦ ᓄᓇᒥ ᐱᕐᖁᓯᑐᖃᕐᓂᒃ 
ᐱᓇᓱᐊᕐᑎᓯᖃᑦᑕᓱᑎᒃ ᐊᒻᒪᓗ ᐅᒃᑯᐃᓯᑎᑦᓯᓂᖃᕐᓱᑎᒃ 
ᐅᓂᒃᑲᐅᓯᐅᔪᓂᒃ ᑭᖑᕚᕇᓄᑦ ᐱᐅᓯᐅᓯᒪᔪᓂᒃ, 
ᐃᓗᕐᕈᓯᑦᑎᓂᒃ, ᐱᕐᖁᓯᑐᖃᑦᑎᓂᒃ ᐊᒻᒪᓗ 
ᓄᐃᑦᓯᒐᓱᐊᕐᓱᑎᒃ ᐅᖄᕈᑎᖃᕐᓂᑯᑦ ᓱᓀᑦ 
ᑐᑭᑖᕈᑎᐅᒋᐊᖃᕐᒪᖔᑕ ᓯᕗᒧᐊᕆᐊᓪᓛᕈᑎᑦᓴᓂᑦ 
ᐊᑕᐅᑦᓯᑯᑦ ᐱᐅᔪᒥᒃ ᓯᕗᓂᑦᓴᓯᐊᖃᕈᒪᓂᕐᒧᑦ. ᑕᒪᓐᓇ 
ᐱᕕᑦᓴᓯᐊᕌᓗᒃ ᐊᐱᕐᓲᑎᓂᒃ ᐊᐱᕐᓱᖃᑎᒌᖃᑦᑕᓂᒃᑯᑦ 
ᐊᑕᐅᑦᓯᑯᑦ, ᐊᒻᒪᓗᒋᐊᓪᓚᖅ 
ᖃᓂᑕᒌᑉᐸᓕᐊᕈᑎᑦᓴᓯᐊᖑᑦᓱᓂ ᐊᑐᓂ 
ᑭᖑᕚᖑᔫᓐᓄᑦ.

ᓄᐃᑦᓯᒍᑎᖓ

ᐅᕕᒃᑫᑦ ᐃᓕᑦᓯᐸᓪᓕᐊᔪᑦ, ᑕᒪᑦᓱᒨᓇ ᐱᓇᓱᐊᕐᑕᐅᔪᒧᑦ, 
ᐱᐅᓯᐅᓯᒪᔪᐃᑦ ᒥᑦᓵᓄᑦ, ᑌᑦᓱᒪᓂ ᐃᓅᑦᔪᓯᕕᓂᕐᓄᑦ, 
ᐃᓗᕐᕈᓯᒥ ᐱᒻᒪᕆᐅᔪᖁᑎᒋᔭᐅᔪᓄᑦ ᐊᒻᒪᓗ ᐃᓄᐃᑦ 
ᓲᖑᓂᖏᓐᓄᑦ ᐃᓄᒻᒪᕇᑦ ᐅᓐᓂᒃᑲᐅᓯᖏᓐᓂ 
ᑐᓵᑦᓱᑎᒃ. ᓱᖃᑦᓯᑎᑕᐅᓂᖃᕐᑐᕕᓃᑦ 
ᐱᕐᖁᓯᑐᖃᐅᔪᑎᒍᑦ, ᐅᖄᕈᑎᖃᖃᑦᑕᓱᑎᒃ, 
ᐅᓂᒃᑲᐅᓯᑐᖃᕐᑎᒍᑦ, ᐊᒻᒪᓗ ᐊᓯᒋᐊᓪᓚᖏᓐᓂᑦ, 
ᐃᑲᔪᕐᓯᒍᒪᓂᖃᕐᓯᒪᒐᑦᑕ ᐅᖄᖃᑎᒌᓐᓂᐅᔪᓂ ᐊᒻᒪᓗ 
ᐃᓕᑦᓯᐸᓪᓕᐊᑎᑦᓯᓂᕐᒥᒃ ᓱᖃᑦᓯᑎᑦᓯᓂᒃᑯᑦ, 
ᐱᑐᖃᑎᒌᓐᓂᑯᑦ ᐊᑐᓂ. 

ᑭᓇᒃᑯᓅᓕᖓᓂᖓ

1 ᐅᕕᒃᑲᖅ ᐊᒻᒪᓗ 
1 ᐃᓄᒻᒪᕆᒃ ᓄᓇᓕᓐᓂ ᐊᑐᓂ  

ᖃᖓᐅᓂᖓ  

ᒪᓐᓂᓕᐅᑦ 2022

1110ᖃᕐᔪᐃᑦ ᐅᕕᒐᕐᑐᐃᑦ ᑲᑎᒪᔨᖏᑦᑕ



ᓄᑲᕇᑦ 2.0 
(ᐊᕗᖓᐅᓕᒋᐊᕐᑕᐅᓂᖓ) 

ᐳᕕᕐᓂᑐᖅ

ᓱᖃᑦᓯᑎᑦᓯᔨᐅᓂᕐᒥᒃ 
ᐱᒋᐅᕐᓴᑎᑕᐅᓂᖏᑦ 

ᐳᕕᕐᓂᑐᖅ

ᕿᒧᑦᓯᓂᖅ  
(ᐊᕗᖓᐅᓕᒋᐊᕐᑕᐅᓂᖓ*)  

ᐃᓄᑦᔪᐊᒃ 

ᑲᑕᑦᔭᒋᐅᕐᓴᓂᖅ 
ᐳᕕᕐᓂᑐᖅ

ᐃᓗᕐᕈᓯᒨᓕᖓᔪᒧᑦ 
ᐊᐅᓪᓚᓂᖅ ᑐᕌᓐᑐᒧᑦ– 

ᖁᐊᕐᑕᖅ

ᓄᓇᓕᒻᒥ ᐅᕕᒃᑫᑦ ᓱᒋᐊᕐᓂᖏᓐᓄᑦ 
ᑮᓇᐅᔭᖃᕐᑎᑕᐅᒍᑏᑦ  (LYAF) 

ᑐᑭᓯᓇᕐᑎᓯᒍᑎ

ᑮᓇᐅᔦᑦ $150,000 ᐊᑐᐃᓐᓇᐅᑎᑕᐅᔪᕕᓃᑦ ᓄᓇᓕᓐᓄᑦ 
14-ᓄᑦ ᐊᑐᓂ ᓄᓇᕕᒻᒥ ᐊᒻᒪᓗ ᓯᓵᓯᐱᒥ 
ᐃᑲᔪᕐᓯᒋᐊᕐᑕᐅᓱᑎᒃ ᑮᓇᐅᔭᑎᒍᑦ ᐊᒻᒪᓗ 
ᑫᓪᓗᑐᐃᒍᑎᐅᑦᓱᑎᒃ ᓄᓇᓕᓐᓂ ᐱᓇᓱᐊᕋᑦᓴᓂᒃ 
ᓄᐃᑦᓯᖁᓪᓗᒋᑦ ᐊᒻᒪᓗ ᓱᖃᑦᓯᐅᑎᓂᒃ ᓄᐃᑦᓯᖁᓪᓗᒋᑦ 
ᐃᓄᐃᑦ ᐃᓗᕐᕈᓯᖏᑎᒍᑦ, ᐃᒻᒥᓄᑦ 
ᐅᑉᐱᒋᔭᕐᑖᕙᓪᓕᐊᖁᓪᓗᒋᑦ, ᐱᕙᓪᓕᐊᖁᓪᓗᒋᑦ 
ᓯᕗᓕᕐᓂᒥᒃ ᐱᔪᓐᓇᐅᑎᑖᕋᓱᐊᕐᓂᑯᑦ, ᐅᓪᓗᑕᒫᑦ ᐱᐅᔪᒥᒃ 
ᐃᓅᑦᔪᓯᕐᒥᒃ ᓄᐃᑦᓯᒐᓱᐊᖁᓪᓗᒋᑦ, ᐊᒻᒪᓗ 
ᑐᓴᐅᒪᔭᐅᒋᐊᓕᓐᓂᒃ ᑐᓴᐅᒪᖃᑎᒌᖁᓪᓗᒋᑦ ᐊᒻᒪᓗ 
ᐃᓕᓐᓂᐊᕈᑎᑦᓴᓂᒃ ᓄᐃᑦᓯᖁᓪᓗᒋᑦ. ᖃᕐᔪᐃᑦ ᐅᕕᒃᑫᑦ 
ᑲᑎᖕᖓᔨᖏᑦ ᑲᒪᒋᔭᖃᕆᐊᖃᓲᑦ LYAF 
ᐋᕐᕿᓯᒪᐅᑎᑦᓴᖏᓐᓂ, ᐃᑲᔪᕐᑐᓗᒋᑦ ᐅᕕᒃᑫᑦ 
ᐃᓕᒐᓱᐊᕐᓂᖏᓐᓂ, ᑐᓂᕐᕈᑎᖃᖃᑦᑕᓂᒃᑯᑦ ᑮᓇᐅᔭᓂᑦ 
ᐊᒻᒪᓗ ᑲᒪᒋᓗᒋᑦ ᐊᑐᓂ ᑮᓇᐅᔦᑦ ᑐᓂᔭᐅᔪᑦ 
ᓈᒻᒪᓈᑦᓯᐊᕋᓗᐊᕐᒪᖔᑕ ᐱᓇᓱᐊᕋᑦᓴᖏᓐᓄᑦ.

ᓄᐃᑦᓯᒍᑎᖓ

5 ᐱᐅᔪᒻᒪᕇᑦ ᐱᓇᓱᐊᕋᑦᓴᓅᓕᖓᔪᑦ ᑐᓂᔭᐅᔪᕕᓃᑦ 
ᑮᓇᐅᔭᖃᕐᑎᑕᐅᓂᒃᑯᑦ

ᓯᕕᑐᓂᖓ

ᐊᕐᕌᒍᑕᒫᑦ ᐱᓇᓱᐊᕋᑦᓴᖅ 

ᐱᓇᓱᐊᕋᑦᓭᑦ  
2022-2023

$5,000

$5,000

$10,000

$6,000

$5,000

ᐱᓇᓱᐊᕋᑦᓭᑦ  
ᑮᓇᐅᔭᖃᕐᑎᑕᐅᔪᕕᓃᑦ 
ᐅᓄᕐᓂᖏᑦ ᑮᓇᐅᔦᑦ 

$36,291

ᑐᑭᓯᓇᕐᑎᓯᒍᑏᑦ  
ᑮᓇᐅᔭᖃᕐᑎᑕᐅᔪᐃᑦ 
ᐱᓇᓱᐊᕋᑦᓴᓅᓕᖓᔪᑦ 

ᑲᑕᑦᔭᒋᐅᕐᓴᓂᖅ 
ᐳᕕᕐᓂᑐᖅ  

ᑖᓐᓇ ᐱᓇᓱᐊᕐᑕᐅᓂᖓ ᐅᕕᒃᑲᓂᑦ 
ᐃᓕᓐᓂᐊᑎᑦᓯᒍᑎᐅᑦᓱᓂ ᐊᒻᒪᓗ ᐱᒋᐅᕐᓴᑎᑦᓯᒍᑎᐅᑦᓱᓂ 
ᑲᑕᑦᔭᓂᕐᒥᒃ. ᐱᓇᓱᐊᕈᓯᑕᒫᑦ, ᐃᓕᓐᓂᐊᕇᒐᒥᒃ ᐅᕕᒃᑫᑦ 
ᑲᑕᑦᔭᕆᐊᕐᑐᓂᖃᓲᑦ ᐃᖕᖏᖃᑕᐅᑦᓱᑎᓪᓗ 
ᐃᖕᖏᑎᒻᒪᕇᓪᓗ ᐊᒻᒪᓗ ᐱᒋᐅᕐᓭᔩᓪᓗ. ᐃᓄᐃᑦ ᓯᕗᕌᓂ 
ᑕᑯᓐᓇᑕᐅᓂᖃᓲᑦ, ᐃᓕᓐᓂᐊᓱᑎᓪᓗ ᐃᓗᕐᕈᓯᒻᒥᓂᒃ 
ᐃᓄᐃᑦ ᐱᕐᖁᓯᖏᓐᓂᑦ ᐱᐅᔪᕐᔪᐊᓂᒃ 
ᒪᑭᑕᑎᑦᓯᓂᖃᕐᓱᑎᓪᓗ. 

ᐅᕕᒃᑲᖁᑎᑦᑕ ᑐᕌᒐᖏᑦ

12ᐊᕐᕌᒍᑕᒫᕐᓯᐅᑎᒥᓂᒃ ᑐᓴᕐᑎᓯᒍᑎᖏᑦ 2 0 2 2 - 2 0 2 3



ᐱᓇᓱᐊᕋᑦᓭᑦ  
2022-2023

ᐃᓗᕐᕈᓯᒨᓕᖓᔪᒧᑦ ᐊᐅᓪᓚᓂᖅ ᑐᕌᓐᑐᒧᑦ 
ᖁᐊᕐᑕᖅ

ᖃᓪᓗᓈᑎᑐᑦ ᒍᐃᒍᐃᑎᑐᓪᓗ ᐃᓕᓐᓂᐊᑎᑦᓯᔩᑦ 
ᐃᓱᒻᒪᓴᕐᕕᒥ ᐳᕐᑐᓂᕐᓴᓂ 4 ᐊᒻᒪᓗ 5 ᐃᓕᓐᓂᐊᑎᓂᒃ 
ᐱᓇᓱᐊᕐᓂᖃᖁᔨᔪᑦ ᐊᐅᓪᓚᕕᑦᓴᒥᓄᑦ ᑐᕌᓐᑐᒧᑦ 
ᐅᐱᕐᖓᓴᒥ. ᐊᒥᓱᐃᑦ ᐃᓕᓐᓂᐊᑏᑦ 
ᐊᐅᓪᓚᒍᒪᓪᓚᕆᓐᓂᒥᓂᑦ ᐊᔪᐃᓐᓇᓂᖃᖃᑦᑕᑐᑦ 
ᑲᓇᑕᐅᑉ ᓄᓇᓕᕐᔪᐊᖓᓄᑦ ᐊᖏᓂᕐᐹᖓᓄᑦ 
ᐁᒍᒪᓪᓗᑎᒃ. ᑖᓐᓇ ᐱᓇᓱᐊᕋᑦᓴᖅ ᐃᓕᓐᓂᐊᑎᓂᒃ 
ᐃᓕᓐᓂᐊᓂᕐᒥᒃ ᐊᔪᐃᓐᓇᑎᑦᓯᒍᑎᑦᓴᓯᐊᖅ ᐊᕐᕌᒎᑉ 
ᓈᓂᖓᓄᑦ ᑎᑭᓪᓗᒍ. ᐱᓇᓱᐊᖃᑎᒋᑦᓱᒋᑦ 
ᐃᓕᓐᓂᐊᑏᑦ ᐸᕐᓀᓂᕐᒥᒃ, ᐃᓂᓪᓚᑎᕆᓂᕐᒥᒃ, ᐊᒻᒪᓗ 
ᑮᓇᐅᔭᓂᑦ ᓄᐊᑦᓯᓂᕐᒥᒃ ᑖᓐᓇ ᐱᓇᓱᐊᕈᑎᒋᔭᖓ 
ᐊᔪᐃᓐᓇᕈᑎᑦᓴᓯᐊᒻᒪᕆᒃ ᐊᕐᕌᒍᒥ ᑲᔪᓯᑦᓯᐊᖁᓪᓗᒋᑦ 
ᐊᒻᒪᓗ ᐳᕐᑐᓂᕐᓴᒥᓂ ᐱᔭᕇᒐᓱᐊᖁᓪᓗᒋᑦ 
ᐃᓕᓐᓂᐊᑕᒥᓂᑦ. ᑲᒪᒋᔭᖃᕆᐊᖃᕐᓱᑎᒃ ᑮᓇᐅᔭᓂᑦ 
ᓄᐊᑦᓯᓂᕐᒥᒃ ᐅᓄᕐᓂᓕᒻᒥᒃ ᐊᖏᔪᒻᒪᕆᒻᒥᒃ 
ᑐᕌᒐᕆᔭᖓ ᑎᑭᐅᑎᒐᓱᐊᕐᓗᒍ. ᑭᖑᓂᐊᒍᑦ 
ᑎᑭᐅᑎᒍᒪᔭᖏᑦ ᐱᕈᕐᐸᓕᐊᑎᓪᓗᒋᑦ 
ᐃᓂᓪᓚᑎᕐᓯᒪᒍᓐᓇᓂᖅ, ᑲᒪᒋᔭᖃᕆᐊᖃᕐᓂᖅ, 
ᑲᔪᓯᐅᑦᔨᒍᒪᓂᖅ, ᐃᒻᒥᓂᒃ ᐅᑉᐱᒋᔭᖃᑦᓯᐊᓂᖅ, 
ᐊᒻᒪᓗ ᐃᓚᐅᑦᓯᐊᓂᖅ. ᐱᒍᒪᓂᖅ, ᕿᑦᑌᖓᓂᖅ, 
ᐊᔪᐃᓐᓇᓂᖅ, ᐊᒻᒪᓗ ᓂᕆᐅᓐᓂᖃᕐᓂᖅ 
ᑌᒪᖕᖓᑲᓵᖅ ᐳᒃᑭᑑᓲᑦ ᐊᒥᓱᓄᑦ. 
ᐱᕕᑦᓴᖃᕐᑎᒍᒪᔭᕗᑦ ᐱᓇᓱᐊᕐᓂᖃᕐᑎᓗᒋᑦ 
ᐊᖏᔪᒻᒪᕆᒻᒥᒃ ᐊᑑᑎᒍᒪᓲᖏᓐᓂ, ᑲᒪᒋᔭᖃᕐᑎᓗᒋᑦ, 
ᐊᒻᒪᓗ ᑭᖑᓂᐊᒍᑦ ᐊᑕᐅᑦᓯᑯᑦ ᐊᑑᑎᓐᓂᐊᑕᒥᓂᒃ.

ᓱᖃᑦᓯᑎᑦᓯᔨᐅᓂᕐᒥᒃ ᐱᒋᐅᕐᓴᑎᑕᐅᓂᖏᑦ 
ᐳᕕᕐᓂᑐᖅ 

ᑖᓐᓇ ᐱᓇᓱᐊᕋᑦᓴᖅ ᑐᕌᒐᖃᕐᖁᖅ ᐸᕐᓀᓂᒃᑯᑦ 
ᐃᓂᓪᓚᑎᕆᓂᒃᑯᓗ ᓱᖃᑦᓯᑎᑕᐅᕕᒻᒥ 
ᐱᒋᐅᕐᓴᑎᑦᓯᓂᒃᑯᑦ ᐅᕕᒃᑲᓂᑦ 
ᓱᖃᑦᓯᑎᑦᓯᔨᐅᒋᐅᕐᓴᓂᕐᒥᒃ ᖃᓄᕐᓗ 
ᑲᔪᓯᐅᑦᔨᒍᓐᓇᒪᖔᑕ ᐅᐱᕐᖔᒥ ᓱᖃᑦᓯᑎᑦᓯᓂᒃᑯᑦ. 
ᒪᕐᕉᓂ ᐊᕐᕌᒎᓯᒪᔫᓐᓂ, ᒪᕐᕉᓂᒃ ᐱᓇᓱᐊᕈᓰᓐᓂᒃ 
ᐱᒋᐅᕐᓴᑎᑦᓯᓂᖃᓲᑦ ᓱᖃᑦᓯᑎᑕᐅᓃᑦ 
ᐱᒋᐊᓚᐅᕐᑎᓇᒋᑦ, ᐊᒻᒪᓗ ᐁᑉᐹᒍᑦ ᒪᕐᕉᓂᒃ 
ᐱᓇᓱᐊᕈᓰᓐᓂᒃ ᐅᐱᕐᖔᖑᑎᓪᓗᒍ. ᑖᓐᓇ 
ᐱᒋᐅᕐᓴᑎᑦᓯᓂᐅᔪᖅ ᖃᐅᔨᒪᓂᕐᑖᑎᑦᓯᓲᖅ ᐊᒻᒪᓗ 
ᐃᑲᔪᕐᑎᖑᒐᓱᐊᕐᓂᒥᒃ ᐱᐅᓂᕐᐹᒥ ᐱᓇᓱᐊᖁᓪᓗᒋᑦ. 
ᑖᓐᓇ ᐱᓇᓱᐊᕋᑦᓴᖅ ᐱᕚᓪᓕᒍᑎᕐᑖᑎᑦᓯᓲᖅ 
ᐅᕕᒃᑲᓂᑦ ᐃᓚᐅᔪᓂᑦ ᓱᖃᑦᓯᑎᑦᓯᔨᐅᓂᕐᒥᒃ, ᐊᒻᒪᓗ 
ᐅᕕᒃᑲᓂᒃ ᓱᖃᑦᓯᑎᑦᓯᔨᓐᓂᒃ ᐅᐱᕐᖔᒥᒃ 
ᖁᕕᐊᓱᐊᑦᓯᐊᖁᓪᓗᒋᑦ.

ᓄᑲᕇᑦ 2.0 
ᐳᕕᕐᓂᑐᖅ 

ᓄᑲᕇᑦ ᑲᔪᓯᐅᑦᔭᐅᓯᐊᕐᓱᓂ ᐱᓇᓱᐊᕐᓂᐅᓲᖅ 
(ᑮᓇᐅᔭᖃᕐᑎᑕᐅᑦᓱᑎᒃ ᖃᕐᔪᐃᑯᓐᓄᑦ) 2019 
ᐱᒋᐊᕐᓱᒍ. ᑐᕌᒐᕆᔭᖓᑦ ᓂᕕᐊᕐᓯᐊᑦ ᐅᕕᒃᑫᑦ 
ᐅᑭᐅᓖᑦ 12-ᒥ 18-ᒧᑦ ᐃᓚᐅᓂᖃᑦᓯᐊᖁᓪᓗᒋᑦ 
ᐃᓕᑦᓯᓂᕐᒥᒃ ᐊᒻᒪᓗ ᐱᕙᓪᓕᐊᒐᓱᐊᕐᓂᒥᒃ 
ᐃᓅᖃᑎᒌᓐᓂᑯᑦ, ᐃᓗᕐᕈᓯᑎᒍᑦ, ᐊᒻᒪᓗ ᐃᓅᓯᕐᒥᒃ 
ᐱᔪᓐᓇᐅᑎᑖᖁᓪᓗᒋᑦ, ᐊᒻᒪᓗ ᐃᓚᐅᑦᓯᐊᖁᓪᓗᒋᑦ 
ᐁᑉᐸᕇᓐᓂᑯᑦ, ᐅᓄᕐᓯᒋᐊᓗᒋᓪᓗ ᐃᒻᒥᓄᑦ 
ᐅᑉᐱᒋᔭᖃᕐᓂᖏᑦ, ᐊᒻᒪᓗ ᐱᕙᓪᓕᐊᒐᓱᐊᕐᓂᑯᑦ 
ᑭᓇᐅᓂᕐᒥᓂᒃ ᐊᓐᓂᓇᕐᓂᒥᓂᒃ. ᑖᓐᓇ ᐱᓇᓱᐊᕋᑦᓴᖅ 
ᑐᕌᒐᖃᕐᒥᔪᖅ ᐱᐅᔪᑎᒍᑦ ᐃᓅᓯᕐᒥᒃ ᐃᓅᒐᓱᐊᕐᓂᑯᑦ 
ᐊᒻᒪᓗ ᓇᓗᓀᕐᓯᒐᓱᐊᕐᓂᑯᑦ ᐊᑦᔨᒌᖕᖏᑐᓂᒃ 
ᑐᖕᖓᕕᐅᔪᓂ ᐅᕕᒃᑲᓅᓕᖓᔪᓂᑦ ᐊᓕᐊᓱᐊᕐᓗᑎᓪᓗ 
ᑕᒪᒃᑯᑎᒎᓇ. ᓱᖃᑦᓯᐅᑏᑦ ᒪᑯᐊ ᐃᒻᒥᓄᑦ 
ᑲᒪᑦᓯᐊᓂᒃᑯᑦ ᐅᓐᓄᖃᕐᓂᖅ, ᑎᒥᒥᓂᒃ ᓄᒃᑭᓭᓂᒃᑯᑦ, 
ᐃᒐᓂᒃᑯᑦ, ᐃᓱᒪᒧᑦ ᐱᐅᔪᓂᒃ ᓱᖃᑦᓯᖃᑦᑕᓂᖅ 
ᑕᐅᑦᑐᓕᐅᕐᓂᑯᑦ ᓄᓪᓚᖓᓇᕐᑐᓂᒃ, ᐊᓂᕐᓵᒋᐅᕐᓴᓂᒃᑯᑦ 
ᐊᒻᒪᓗ ᐃᑉᐱᓂᐊᕐᓂᒥᓂᒃ ᐊᐅᓚᑦᓯᒍᓐᓇᓂᕐᒥᒃ 
ᓱᖃᑦᓯᑎᑕᐅᓂᒃᑯᑦ. ᐊᓯᖏᑦ ᓱᖃᑦᓯᐅᑏᑦ 
ᒪᑯᐊᖑᒻᒥᔪᑦ ᓄᓕᐊᓐᓂᒨᓕᖓᔪᓂᒃ ᐃᓕᓐᓂᐊᓂᖅ, 
ᐅᓂᒃᑲᐅᓯᓂᑦ ᐅᖄᒋᐅᕐᓴᓂᒃᑯᑦ, ᐃᖃᓗᓐᓂᐊᓂᖅ 
ᐊᒻᒪᓗ ᐊᓯᖏᓐᓂᑦ. 

ᕿᒧᑦᓯᓂᖅ
ᐃᓄᑦᔪᐊᖅ 

ᑖᓐᓇ ᐱᓇᓱᐊᕐᑕᐅᓂᖓ ᐃᓕᓐᓂᐊᑎᓂᑦ 
ᐱᒍᒪᓕᕐᑎᓯᒍᑎᐅᑦᓱᓂ ᐃᓕᓐᓂᐊᑎᑦᓯᒍᑎᐅᑦᓱᓂᓪᓗ 
ᕿᒧᑦᓯᓂᕐᒥᒃ, ᐱᐅᔪᒻᒪᕆᒃ ᐃᓄᐃᑦ ᐱᕐᖁᓯᑐᖃᖓ. 
ᐅᕕᒃᑫᑦ ᐱᕕᑦᓴᖃᕐᑎᑕᐅᓯᒪᔪᑦ ᕿᒧᑦᓯᑎᑕᐅᓂᒃᑯᑦ 
ᓄᓇᒥ ᐊᒻᒪᓗ ᐃᓕᓐᓂᐊᓱᑎᒃ ᕿᒧᑦᓯᓕᓐᓂᒃ. ᑖᓐᓇ 
ᐱᓇᓱᐊᕐᑕᐅᓂᖓ ᓴᐳᒻᒥᒍᑎᐅᒻᒥᔪᖅ ᐊᒻᒪᓗ 
ᑫᓪᓗᑐᐃᒍᑎᐅᑦᓱᓂ ᕿᒧᑦᓯᓕᓐᓂᒃ ᐱᕐᖁᓯᑐᖃᖅ 
ᑲᔪᓯᐅᑦᔭᐅᖁᓪᓗᒍ. 

*(ᑲᔪᓯᐅᑦᔭᐅᓂᖓ): ᑕᒪᒃᑯᐊ ᐱᓇᓱᐊᕐᑕᐅᓂᕕᓂᖏᑦ ᐊᓂᒎᑎᑦᓯᐊᑐᕕᓃᑦ ᐊᕐᕌᒎᓯᒪᔪᓂ ᑲᔪᓯᐅᑦᔭᐅᔪᕕᓃᑦ ᑮᓇᐅᔭᖃᕐᑎᓯᒍᑎᐅᑦᓱᑎᒃ ᐊᕐᕌᒍᕆᐊᓪᓚᒧᑦ. 

** ᖃᐅᔨᒪᒋᑦ ᐊᕐᓱᕈᕐᓇᓂᖓᓄᑦ ᐱᓇᓱᑦᑎᑖᕋᓱᐊᕐᓃᑦ, ᐊᒥᓱᐃᑦ LYAF ᐱᓇᓱᐊᕐᑕᐅᓂᖏᑦ ᐱᒋᐊᖕᖓᑕᐅᓯᒪᔪᑦ ᐅᕝᕙᓘᓐᓃᑦ ᑮᓇᐅᔭᖃᕐᑎᑕᐅᔪᕕᓃᑦ ᐊᕐᕌᒍᒧᑦ ᑭᖑᓂᐊᓂ, ᑕᒪᓐᓇᓗ 
ᓇᓗᓀᕐᓯᒍᑎᐅᑦᓱᓂ ᑮᓇᐅᔦᑦ ᐅᓄᕐᓂᖏᑦ ᐳᒃᑭᓕᕆᐊᕐᑕᐅᓯᒪᒻᒪᑕ ᖃᐅᔨᑎᑦᓯᒍᑎᒥ. ᐊᒥᓱᐃᑦ ᐱᓇᓱᐊᕋᑦᓭᑦ ᑖᑦᓱᒪᖕᖓᑦ ᐊᕐᕌᒍᒥ ᓅᑦᑕᐅᓯᒪᔪᑦ ᐊᕐᕌᒎᓛᕐᑐᒧᑦ, ᑮᓇᐅᔦᑦ ᐋᕐᕿᓯᒪᒍᓯᖏᑦᑕ 
ᐊᖏᕈᑎᐅᔪᕕᓃᑦ ᐊᑦᔨᐸᓱᒋᓛᕐᒪᒋᑦ ᐊᒻᒪᓗ ᐊᓪᓚᑕᐅᓯᒪᒍᑎᖏᑦ ᐱᑦᔪᑎᒋᑦᓱᒋᑦ. ᐱᐅᔪᒥᒃ ᐃᕐᙯᑎᑦᓯᒋᐊᓪᓚᒍᑏᑦ, ᐱᐅᔪᓂᒃ ᐱᓇᓱᐊᕋᑦᓴᓂᒃ ᐊᑐᐃᓐᓇᕈᕐᑏᓯᒪᓕᕐᑐᒍᑦ 2023-2024-ᒧᑦ, ᑕᒪᓐᓇᓗ 
ᓇᓗᓇᖕᖏᓱᓂ ᐱᐅᓂᕐᐸᐅᓛᕐᓂᖓᓄᑦ ᐊᕐᕌᒍᖓ ᓄᓇᓕᓐᓂ ᐅᕕᒃᑫᑦ ᓱᒋᐊᕐᓂᖏᓐᓄᑦ ᑮᓇᐅᔭᖃᕐᑎᑕᐅᒍᑎᒥ.

1312ᖃᕐᔪᐃᑦ ᐅᕕᒐᕐᑐᐃᑦ ᑲᑎᒪᔨᖏᑦᑕ



ᐃᓕᓐᓂᐊᑎᑦᓯᒍᑏᑦ ᑕᑯᓐᓇᕋᑦᓴᓕᐊᕕᓂᖅ 
– ᑕᑯᓐᓇᕋᑦᓭᑦ  ᖃᓄᐃᖕᖏᓯᐊᒐᓱᐊᕐᓂᑯᑦ 
ᖃᓂᑕᖃᕐᓂᑯᑦ

ᑐᑭᓯᓇᕐᑎᓯᒍᑎ

ᐃᓕᓐᓂᐊᑎᑦᓯᒍᑎ ᑕᑯᓐᓇᕋᑦᓴᓕᐊᕕᓂᖅ 
ᐱᓇᓱᐊᕐᑕᐅᓂᕕᓂᖓ ᑐᕌᒐᖓᑦ ᓂᕈᐊᖁᓪᓗᒋᑦ 
ᑐᕌᕐᓂᓕᓐᓂ ᑐᖕᖓᕕᐅᔪᓂ ᐅᕝᕙᓘᓐᓃᑦ ᐱᐅᓯᐅᓲᓂ 
ᐅᕕᒃᑲᓅᓕᖓᔪᓂᒃ ᐊᒻᒪᓗ ᓄᐃᑦᓯᖁᓪᓗᒋᑦ 
ᑕᑯᓐᓇᕋᑦᓴᓕᐊᕕᓂᕐᓂᒃ ᐱᓇᓱᐊᕐᓂᑯᑦ 
ᑐᑭᓯᓇᕐᑎᓯᓂᒃᑯᑦ ᐊᒻᒪᓗ ᑐᓴᐅᒪᔭᐅᑎᑦᓯᒐᓱᐊᕐᓂᑯᑦ 
ᐱᒍᒪᓕᕐᑕᐅᑎᑦᓯᓗᑎᒃ ᐊᒻᒪᓗ ᑕᑯᑦᓴᐅᑎᑦᓯᓂᒃᑯᑦ. 
ᑕᒪᒃᑯᓂᖓ ᑕᑯᓐᓇᕋᑦᓴᓕᐅᒍᒪᓯᒪᔪᒍᑦ 
ᑐᓴᐅᒪᑎᑦᓯᕈᓐᓇᖁᓪᓗᑕ ᐃᓱᐊᕐᑐᒥ ᐅᕕᒃᑲᓄᑦ 
ᓄᓇᕕᒻᒥᐅᓄᑦ. ᑕᑯᓐᓇᕋᑦᓴᓕᐊᕕᓃᑦ ᖃᕆᑕᐅᔭᑎᒍᑦ 
ᐱᑐᕝᕕᓄᑦ ᐃᓕᑕᐅᓯᒪᔪᑦ ᒪᑯᓄᖓ Youtube, 
Facebook ᐊᒻᒪᓗ Tik Tok. 

ᓄᐃᑦᓯᒍᑎᖓ

ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ ᓂᕈᐊᕐᑐᕕᓃᑦ 
ᐱᒻᒪᕆᐅᔪᒥ ᐱᐅᓯᐅᓲᓂ ᐊᕐᕌᒎᓚᐅᔪᒥ 
ᐱᓇᓱᐊᕐᓂᖃᖁᓪᓗᒋᑦ ᖃᓄᐃᖕᖏᓯᐊᒐᓱᐊᕐᓂᑯᑦ 
ᖃᓂᑕᖃᕐᓂᒥᒃ, ᐱᓗᐊᕐᑐᒥ ᑐᑭᖓᑦ 
ᐊᖏᕐᓯᒪᐅᑎᖃᕐᓂᖅ ᐊᒻᒪᓗ ᑐᑭᓯᓇᕐᑎᓯᒋᐊᓪᓛᓂᒃᑯᑦ 
ᓄᓕᐊᕐᓂᒥᒃ ᐊᖏᕈᑎᖃᕐᓂᖅ, ᐊᐱᕐᓲᑎᒋᔭᐅᔪᓂᒃ 
ᐅᕕᒃᑲᓄᑦ ᑭᐅᖃᑦᑕᓂᖅ ᑕᒪᑦᓱᒪ ᒥᑦᓵᓄᑦ.

ᐱᓇᓱᑦᑎᖁᑎᕗᑦ ᐱᓇᓱᐊᒻᒪᕆᑦᓯᒪᔪᑦ 
ᑕᑯᓐᓇᕋᑦᓴᓕᐅᕐᓱᑎᒃ 7-ᓂᑦ ᑕᑯᓐᓇᕋᑦᓴᓂᒃ 
ᓄᐃᑕᐅᑦᓴᕋᑕᕐᑐᕕᓂᕐᓂᒃ ᓇᓕᕐᙯᑑᑎᓪᓗᒍ 2023-ᒥ. 
ᑐᕌᒐᖓᑦ ᑕᑯᑦᓴᐅᑎᑦᓯᖁᓪᓗᑕ ᐊᖏᕐᓯᒪᓂᕐᒧᑦ 
ᓄᓕᐊᓐᓂᒥᒃ ᐃᓕᓐᓂᐊᑎᑦᓯᓂᖅ ᐃᓕᓐᓂᐊᕕᒻᒥ 
ᐊᑐᕐᑕᐅᒍᓐᓇᖁᓪᓗᒍ ᐅᕝᕙᓘᓐᓃᑦ ᐃᓕᓐᓂᐊᑏᑦ 
ᐃᓱᐊᕐᓭᔨᖏᓐᓄᑦ ᓄᓇᓕᓐᓂ ᐊᑦᔨᒌᖕᖏᑐᓂ 
ᐱᒍᑦᔭᑎᓐᓂ.  

ᑕᑯᓐᓇᕋᑦᓴᓕᐊᕕᓂᓕᒫᑦ ᐅᕙᓂ ᑕᑯᓐᓇᕈᓐᓇᑕᑎᑦ:   
https://www.youtube.com/ 
@qarjuityouthcouncil-ul1hq  

ᓯᕕᑐᓂᖓ

ᐊᕐᕌᒍᒨᓕᖓᔪᖅ ᐱᓇᓱᐊᕐᑕᐅᓂᖓ

 ᓄᓇᓕᓕᒫᓂ ᐅᕕᒃᑫᑦ 
ᐱᑐᑦᓯᒪᖃᑎᒌᓐᓂᖏᓐᓄᑦ ᐊᕐᕕᑕᕐᓂᖅ 

ᑐᑭᓯᓇᕐᑎᓯᒍᑎ

ᑭᖑᓂᐊᒍᑦ ᖃᕐᔪᐃᑯᑦ ᐊᕐᕕᑕᕐᓂᕆᒋᐊᓕᖏᑦ 
ᐊᒥᓱᐃᓄᑦ ᓄᓇᓕᓐᓄᑦ ᐊᑐᓂ ᑕᑯᖁᓪᓗᒋᑦ 
ᐱᐅᓯᐅᓲᓂᑦ, ᑭᖕᖒᒪᒋᔭᐅᓲᓂᑦ ᐊᒻᒪᓗ 
ᐊᑦᔨᐅᖏᑦᑑᒍᑎᓕᓐᓂᒃ ᓄᓇᕕᓕᒫᒥ, 
ᐊᑦᑐᐊᓂᖃᑦᓯᐊᒐᓱᐊᕐᓂᑯᑦ ᓄᓇᓕᓐᓂ ᐊᑐᓂ ᐊᒻᒪᓗ 
ᑎᒥᐅᔫᔪᓂ, ᐊᒻᒪᓗ ᓄᓇᓕᓕᒫᓂ ᐱᑐᑦᓯᒪᓂᕐᑖᖁᓪᓗᒋᑦ 
ᐅᕕᒃᑫᑦ, ᑎᒥᐅᔪᖁᑎᕗᑦ ᐸᕐᓀᖃᑦᑕᑐᑦ 
ᐊᕐᕌᒍᑕᒫᓅᓕᖓᔪᓂ ᓄᓇᓕᓕᒫᑦ ᐅᕕᒃᑫᑦ 
ᐱᑐᑦᓯᒪᖃᑎᒌᓐᓂᖏᓐᓄᑦ ᐊᕐᕕᑕᕐᓂᖅ 
ᐃᓚᐅᑎᓪᓗᒋᑦ ᑲᑎᖕᖓᔩᑦ. ᖃᕐᔪᐃᑯᓄᑦ ᐃᓚᐅᔪᐃᑦ 
ᐱᕕᑦᓴᖃᕐᖁᑦ ᐅᖄᖃᑎᖃᕐᓂᑯᑦ ᐅᕕᒃᑲᓂᑦ 
ᐱᕕᑦᓴᓯᐊᕌᓗᐃᑦ ᒥᑦᓵᓄᑦ, ᓇᓗᓀᔦᓂᒃᑯᑦ ᐊᒥᓱᐃᓂᑦ 
ᑐᖕᖓᕕᐅᔪᓂᑦ, ᐊᒻᒪᓗ ᐅᖄᕈᑎᖃᕐᓂᑯᑦ 
ᐊᑐᐃᓐᓇᐅᔪᓂᑦ ᐃᑲᔪᕐᓯᒋᐊᕈᑎᓂᑦ ᐊᒻᒪᓗ ᓯᕗᓂᕐᒥ 
ᐱᓇᓱᐊᕋᑦᓴᐅᓛᕐᑐᓂᑦ. 

ᓄᐃᑦᓯᒍᑎᖓ

ᑲᑎᖕᖓᔩᑦ ᐊᕐᕕᑕᕐᑐᕕᓃᑦ ᓄᓇᕕᓕᒫᒥ, ᓄᓇᕕᐅᑉ 
ᖁᑉᐹᓂ ᑲᑎᓯᑦᓱᑎᒃ ᐅᖄᖃᑎᖃᕐᓱᑎᓪᓗ ᐅᕕᒃᑲᓂᑦ 
ᐊᒻᒪᓗ ᐱᕕᑦᓴᓂᑦ ᑐᓴᐅᒪᑎᑦᓯᓂᒃᑯᑦ ᐊᒻᒪᓗ ᖃᕐᔪᐃᑦ 
ᐅᕕᒃᑫᑦ ᑲᑎᖕᖓᔨᖏᑦᑕ ᒥᑦᓵᓄᑦ ᑐᓴᕐᑎᓯᑦᓱᑎᒃ.

ᑕᒡᒐᓂ ᐊᕐᕌᒍᒥ, ᑕᓯᐅᔭᕐᔪᐊᒥ ᑭᒡᒐᑐᕐᑏᑦ, ᓘᑲᓯ 
ᐃᔦᑦᑐᓗ ᓕᓐᑕ ᑲᐅᑦᓴᐅᓕᓗ, ᑲᑎᖕᖓᔨᖁᑎᕗᑦ 
ᐊᕐᕕᑕᕐᑐᕕᓃᒃ.  

ᓯᕕᑐᓂᖓ

ᐊᐅᔭᓕᕈᑦ 2022

ᐅᕕᒃᑲᖁᑎᑦᑕ ᑐᕌᒐᖏᑦ 

1,060
-ᒐᓛᑦ 

ᑕᑯᓐᓇᓯᒪᓕ
ᕐᑐᑦ  

ᓇᑦᓯᐊᓕᐅᑦ
 1 ᐱᒋᐊᕐᓱᒍ

14ᐊᕐᕌᒍᑕᒫᕐᓯᐅᑎᒥᓂᒃ ᑐᓴᕐᑎᓯᒍᑎᖏᑦ 2 0 2 2 - 2 0 2 3



ᓄᓇᕕᒻᒥ ᐊᖏᖃᑎᒌᓐᓂᕕᓂᕐᒥᒃ 
ᐅᑎᕐᕕᖃᕐᓂᖏᑦ ᔦᒥᓯ ᐯ ᑯᐯᒃ ᑕᕐᕋᖓᓗ 
ᐊᖏᖃᑎᒌᓐᓂᖓ (JBNQA) 

ᑐᑭᓯᓇᕐᑎᓯᒍᑎ

ᐱᓇᓱᐊᖃᑎᒋᑦᓱᒋᑦ ᑯᐊᑕᒃᑯᑦ, ᐊᕐᓇᓕᖕᖒᑎᕕᒃ 
17-ᖑᑎᓪᓗᒍ 20-ᒧᑦ, ᒪᓂᔨᓯᒪᔪᒍᑦ ᓄᓇᕕᒻᒥᐅᓂᒃ 
ᐅᕕᒃᑲᓂᑦ, ᓯᕗᓂᕐᒥ ᓯᕗᓕᕐᑎᐅᓂᕐᒧᑦ ᓄᓇᓕᒻᒥᓂ, 
ᑐᑭᓯᒋᐊᑦᓯᐊᖁᓪᓗᒋᑦ ᓱᓇᐅᒻᒪᖔᑦ JBNQA 
ᐊᒻᒪᓗ ᖃᓄᖅ ᐃᓅᓯᖏᓐᓂᒃ ᓱᕐᕃᓂᕐᒪᖔᑦ. 
ᐊᔪᖀᒋᐊᕐᑎᓂᒃ ᐃᓚᐅᑎᑦᓯᓯᒪᔪᒍᑦ 
ᐱᓂᐊᕐᓂᕆᓯᒪᔭᖏᓐᓂ ᐅᖄᑎᑦᓱᒋᑦ ᐊᒻᒪᓗ 
ᖃᐅᔨᒪᓂᕐᒥᓂ ᐅᕕᒃᑲᓄᑦ ᑕᒪᑦᓱᒪ ᐱᒻᒪᕆᐊᓘᑉ 
ᐊᖏᖃᑎᒌᓐᓂᐅᑉ ᒥᑦᓵᓄᑦ. ᓱᖃᑦᓯᑎᑕᐅᓂᓕᕕᓃᑦ 
ᐅᕕᒃᑫᑦ ᐃᓕᓐᓂᐊᑎᑦᓱᒋᑦ ᖃᓄᖅ 
ᐊᖏᖃᑎᒌᒋᐊᖃᕐᒪᖔᑕ ᒪᕐᕉᓄᑦ ᐱᓗᐊᕐᑐᒥ 
ᐃᓂᐅᔫᓐᓄᑦ ᐊᖏᖃᑎᒌᓐᓂᐅᑉ ᐃᓗᐊᓂ (ᐃᓃᒃ 17 
ᐊᒻᒪᓗ 15) ᖃᓄᖅ ᒪᓂᔨᒍᓐᓇᒪᖔᑕ ᓄᑖᒥᑦ 
ᐃᓕᓐᓂᐊᓂᓕᕆᓂᕐᒨᓕᖓᔪᒥ ᓄᓇᕕᒻᒥ, ᐊᒻᒪᓗ 
ᐃᓱᒪᒃᑯᑦ ᖃᓄᐃᖕᖏᓯᐊᕐᓂᐅᑉ ᐱᓂᐊᕐᓂᖏᓐᓂ. 
ᒪᑭᕝᕕᒃ, ᑲᑎᕕᒃ ᐃᓕᓴᕐᓂᓕᕆᓂᖅ ᐊᒻᒪᓗ ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᓚᐅᖃᑕᐅᔪᕕᓃᑦ 
ᓱᖃᑦᓯᑎᑕᐅᓂᕐᒧᑦ ᖃᐅᔨᒪᔭᒥᓂᒃ ᒪᓂᔨᑦᓱᑎᒃ 
ᐃᑲᔪᕐᑐᓱᑎᓪᓗ ᐃᓚᐅᔪᓂᑦ. ᓯᕗᓪᓕᐹᒥ ᑖᑦᓱᒪᖕᖓᑦ 
ᓱᖃᑦᓯᑎᑕᐅᓂᕐᒥ ᐱᑦᓯᐊᑐᒻᒪᕆᕕᓂᖅ ᐊᒻᒪᓗ 
ᐱᓇᓱᐊᖃᑎᒌᓐᓂᖃᓚᕿᓛᕐᓱᑎᒃ ᒪᑭᕝᕕᑯᓪᓗ 
UNDRIP-ᒥᑦᓵᓄᑦ ᑕᑯᒋᐊᕐᓗᒍ ᒪᑉᐱᒐᖅ 16.

ᓄᐃᑦᓯᒍᑎᖓ

ᐱᒋᐅᕐᓴᑎᑕᐅᓂᖅ ᐱᓇᓱᐊᕐᑕᐅᓚᕿᔪᕕᓂᖅ 
ᒪᓂᔨᖁᓪᓗᑕ ᐅᕕᒃᑲᓂᑦ ᐃᓕᓐᓂᐊᓂᕐᒥᒃ 
ᒪᑯᓄᖓᓅᓕᖓᔪᓂᑦ:

• ᐃᓕᓐᓂᐊᖁᓪᓗᓯ ᐱᒍᓐᓇᕕᒋᔭᑦᓯᓂᒃ ᐊᒻᒪᓗ 
ᖃᓄᖅ ᓱᓇᓕᒫᑦ ᐱᑐᑦᓯᒪᓲᖑᒻᒪᖔᑕ JBNQA-
ᒧᑦ

• ᐆᑦᑐᕋᕐᓂᑯᑦ ᐱᕕᑦᓴᖃᕐᑎᓯᒍᑎᐅᑦᓱᓂ ᓄᑖᒥᒃ 
ᑕᑯᓐᓇᐅᓯᖃᕈᓐᓇᒪᖔᑦᓯ JBNQA ᐃᓗᓕᖏᑦᑕ 
ᒥᑦᓵᓄᑦ (ᐃᓕᓐᓂᐊᓂᓕᕆᓂᕐᒥᒃ ᐊᒻᒪᓗ ᐃᓱᒪᒃᑯᑦ 
ᖃᓄᐃᖕᖏᓯᐊᕐᓂᒥᒃ) 

• ᖃᐅᔨᒪᓂᐅᔪᓂᒃ ᐊᒻᒪᓗ ᐱᔪᓐᓇᐅᑎᐅᔪᓂᒃ 
ᒫᓐᓇᐅᔪᖅ ᐊᐅᓚᑦᓯᔨᓂᒃ ᐱᓯᒪᔪᓂᒃ 
ᐃᓕᓐᓂᐊᑎᑦᓯᓂᖅ (ᐃᓕᓐᓂᐊᓂᓕᕆᓂᕐᒥᒃ ᐊᒻᒪᓗ 
ᐃᓱᒪᒃᑯᑦ ᖃᓄᐃᖕᖏᓯᐊᕐᓂᒥᒃ)

• ᖃᐅᔨᒪᔭᐅᔪᓂᒃ ᐊᒻᒪᓗ ᐱᔪᓐᓇᐅᑎᐅᔪᓂᒃ 
ᐃᓕᑦᓯᒐᓱᐊᕐᓂᖅ ᒫᓐᓇᐅᔪᖅ ᐊᐅᓚᑦᓯᔨᓂᒃ 
ᐱᓯᒪᔪᓂᒃ ᐊᒻᒪᓗ ᐃᓄᒻᒪᕆᓂᓐᓂᒃ 

• ᐃᑲᔪᕐᑐᐃᓂᖅ ᐱᑐᑦᓯᒪᐅᑎᑖᑉᐸᓕᐊᓂᒃᑯᑦ 
ᐃᒻᒥᒎᓈᕐᑎᑐᓂᒃ ᐱᓯᑎᓂᒃ ᐅᕕᒃᑲᓂᑦ ᐊᒻᒪᓗ 
ᐊᔪᖀᒋᐊᕐᑎᓂᑦ.

ᑎᑭᐅᑎᔭᐅᒐᓱᑦᑐᖅ 

2 ᐅᕕᒃᑳᒃ ᓄᓇᓕᓐᓂ ᐊᑐᓂ 

ᖃᖓᐅᓂᖓ

ᐊᕐᓇᓕᖕᖒᑎᕕᒃ 2022

ᑲᑎᖃᑎᒌᓐᓂᑯᑦ ᑲᑎᒪᓂᖅ 

ᑐᑭᓯᓇᕐᑎᓯᒍᑎ

ᖁᓕᓪᓗ ᖁᓕᐅᖕᖏᒐᕐᑐᓄᑦ ᑲᑎᖕᖓᔨᓅᓕᖓᔪᖅ 
ᐊᒻᒪᓗ ᐃᓘᓐᓈᒍᑦ ᐊᐅᓚᑦᓯᔨᒧᑦ, ᑲᑎᖃᑎᒌᓐᓂᑯᑦ 
ᑲᑎᒪᓂᖅ ᐱᕕᑦᓴᓯᐊᖑᕗᖅ ᑲᑎᖕᖓᔨᓄᑦ ᐊᒻᒪᓗ 
ᐃᓘᓐᓈᒍᑦ ᐊᐅᓚᑦᓯᔨᒧᑦ ᐅᖄᕈᑎᖃᕐᓂᒧᑦ 
ᑲᑎᖕᖓᔩᑦ ᐱᓂᐊᕐᓂᕆᒋᐊᓕᖏᑦᑕ ᒥᑦᓵᓄᑦ ᐊᒻᒪᓗ 
ᑐᑭᑖᕆᒐᓱᐊᕐᓂᒧᑦ. ᒪᕐᕉᓂ ᐅᓪᓘᓂᒃ ᑲᑎᒪᓂᐅᓲᖅ 
ᐊᕐᕌᒍᑕᒫᑦ ᐊᑑᑎᓲᖅ ᐊᑕᐅᓯᕐᒥ ᓄᓇᓕᒻᒥ ᓄᓇᕕᒻᒥ 
ᓯᓵᓯᐱᒥᓪᓗ. 

ᓄᐃᑦᓯᒍᑎᖓ

ᑭᖑᓪᓕᐹᒥ ᑲᑎᖃᑎᒌᓐᓂᑯᑦ ᑲᑎᒪᓂᕕᓂᖅ 
ᒪᓐᑐᔨᐊᓪᒦᓯᒪᔪᖅ ᒪᕐᕉᓂ ᐅᓪᓘᓂᒃ 
ᐱᒋᐅᕐᓴᑎᑕᐅᓂᖃᕐᓱᑎᒃ INRS-ᑯᓪᓗ (Institut 
National de Recherche Scien-tifique) 
ᐅᕕᒃᑫᑦ ᐊᐅᓚᑦᓯᔩᑦ ᒥᑦᓵᓄᑦ ᐊᒻᒪᓗ 
ᓱᓂᕆᒋᐊᓕᖏᓐᓂ. ᑲᑎᖃᑎᒌᑦᓱᑎᑦ ᑲᑎᒪᓂᐅᓯᒪᔪᖅ 
ᐊᕗᓐᓂᑎ 27 ᐊᒻᒪᓗ 28-ᒥ ᐱᕕᑦᓴᓯᐊᖑᓯᒪᕗᖅ 
ᑲᑎᖕᖓᔨᓐᓄᑦ ᐊᒻᒪᓗ ᐃᓘᓐᓈᒍᑦ ᐊᐅᓚᑦᓯᔨᒧᑦ 
ᐅᖄᕈᑎᖃᕐᓂᑯᑦ ᓯᕗᓂᕐᒥ ᐊᕐᕌᒍᑕᒫᑦ 
ᐸᕐᓇᓯᒪᐅᑎᓕᕆᓂᐅᓛᕐᑐᒥ 2023-2024 ᐊᒻᒪᓗ 
ᐊᖏᕈᑎᖃᕐᓂᑯᑦ ᐊᕐᕌᒍᑕᒫᑦ ᑮᓇᐅᔦᑦ 
ᑐᕌᒐᑦᓴᖏᓐᓂ. 

ᓯᕕᑐᓂᖓ 

ᐋᕐᔪᓕᐅᑦ 2022 ᐊᒻᒪᓗ ᐊᕗᓐᓂᑎ 2023 

1514ᖃᕐᔪᐃᑦ ᐅᕕᒐᕐᑐᐃᑦ ᑲᑎᒪᔨᖏᑦᑕ



ᐱᖁᔭᓕᕆᓂᕐᒧᑦ ᑭᒡᒐᑐᕐᓂᖅ –  
RENCONTRES ACTION JEUNESSE 
[RAJ] 

ᑐᑭᓯᓇᕐᑎᓯᒍᑎ

ᑖᓐᓇ ᐱᖁᔭᓕᕆᓂᕐᒧᑦ ᓱᖃᑦᓯᓂᐅᓛᕐᑐᖅ 
ᖃᕐᔪᐃᑯᓐᓄᑦ ᐱᒍᑦᔨᕕᑦᓴᓯᐊᖅ ᐃᓄᑐᐃᓐᓇᓂᒃ 
ᐅᕕᒃᑲᐅᔪᓂᑦ ᐊᒻᒪᓗ ᐅᖄᕈᑎᖃᕐᓗᑎᒃ 
ᑭᖕᖒᒪᒋᔭᖏᓐᓂ ᐊᒻᒪᓗ ᐃᓱᒫᓘᑎᖏᓐᓂ 
ᐱᖁᔭᓕᕆᓂᕐᒥᒃ ᐅᕕᒃᑫᑦ ᑲᑎᓐᓂᕆᓛᕐᑕᖏᓐᓂ 
ᐅᓪᓗᓂ ᐱᖓᓱᓂᑦ ᓄᓀᑦ ᐊᕕᑦᑐᓯᒪᔪᐃᑦ 
ᑲᑎᒪᓂᒻᒪᕆᖓᓂ, ᑯᐯᒃᒥ.

ᓄᐃᑦᓯᒍᑎᖓ

ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ ᐃᓚᐅᓯᒪᔪᑦ 
ᑐᖓᓕᒋᔭᖓᓂ, ᑕᒡᒐᓂ ᐊᕐᕌᒎᓚᐅᕐᔪᒥ, 
ᐱᖁᔭᓕᕆᓂᕐᒧᑦ ᓱᖃᑦᓯᑎᑕᐅᓂᐅᔪᒧᑦ 
ᐃᓂᓪᓚᑎᑕᐅᓯᒪᔪᒧᑦ Force Jeunesse-ᑯᓄᑦ 
(Rencontre Action Jeunesse) ᓄᓀᑦ 
ᐊᕕᑦᑐᓯᒪᔪᐃᑦ ᑲᑎᒪᓂᕐᔪᐊᖓᓄᑦ ᑯᐯᒃᒥ 
ᐊᑦᔨᒌᖕᖏᑐᓂᑦ ᐊᐅᓚᑦᓯᔨᓂᑦ ᑲᑎᓯᒍᓐᓇᓯᓚᕿᑦᓱᑕ, 
ᐆᑦᑑᑎᒋᓗᒍ ᓄᓇᖃᕐᖄᓯᒪᔪᐃᑦ ᒥᓂᔅᑕᖓᑦ, ᐄᐊᓐ 
ᓚᕗᕆᓂᐊ, ᐅᖄᕈᑎᖃᕐᓂᑯᑦ ᐃᓄᑐᐃᓐᓀᑦ ᐅᕕᒃᑫᑦ 
ᐱᒻᒪᕆᐅᔪᖁᑎᖏᓐᓂᒃ ᐊᒻᒪᓗ ᖃᕐᔪᐃᑦ ᐅᕕᒃᑫᑦ 
ᑲᑎᖕᖓᔨᖏᑦᑕ ᑭᖕᖒᒪᒋᔭᖏᓐᓂᒃ 
ᐱᕙᓪᓕᐊᒐᓱᐊᕐᓂᐅᑉ ᒥᑦᓵᒍᑦ. ᑖᓐᓇ 
ᐊᑦᔨᐅᖏᑦᑐᒪᕆᒃ ᑲᑎᖃᑎᒌᓐᓂᐅᔪᖅ 
ᐱᕕᑦᓴᓯᐊᖑᓯᒪᒻᒥᔪᖅ ᖃᕐᔪᐃᑦ ᐅᕕᒃᑫᑦ 
ᑲᑎᖕᖓᔨᖏᑦ ᑲᑎᓯᓚᕿᑦᓱᑎᒃ ᐊᓯᖏᓐᓂᑦ 30-ᓂᑦ 
ᐅᕕᒃᑫᑦ ᑎᒥᐅᔫᔪᖁᑎᖏᓐᓂ ᐊᒻᒪᓗ 
ᐅᖄᕈᑎᖃᕐᓂᑯᑦ ᐅᕕᒃᑫᑦ ᐊᐅᓚᑦᓯᓂᖏᓐᓄᑦ ᐊᒻᒪᓗ 
ᓯᕗᓂᕐᒥᒃ ᐱᕕᑦᓴᐅᕋᔭᕐᑐᓂᒃ ᐱᓇᓱᐊᖃᑎᒌᓐᓂᑯᑦ.  

ᖃᖓᐅᓂᖓ

ᐊᕗᓐᓂᑎ 2023

ᓄᓇᓕᕐᔪᐊᒥᐅᓄᑦ ᐃᓕᑕᕆᔭᐅᓂᖅ 
ᐱᔪᓐᓇᐅᑎᖃᕐᓂᖏᓐᓄᑦ 
ᓄᓇᖃᕐᖄᓯᒪᔪᐃᑦ [UNDRIP] 
ᐱᒋᐅᕐᓴᑎᑕᐅᓂᖅ 

ᑐᑭᓯᓇᕐᑎᓯᒍᑎ

ᓇᑦᓯᐊᓕᐅᖑᓚᐅᔪᒥ 2023, ᐱᓇᓱᐊᖃᑎᒋᑦᓱᒋᑦ 
ᒪᑭᕝᕕᑯᑦ, Exeko-ᒃᑯᑦ ᐊᒻᒪᓗ ᐊᓯᖏᑦ 
ᐊᔪᖀᒋᐊᕐᑏᑦ, ᓄᓇᓕᓐᓂ ᐊᐅᓚᑦᓯᔩᑦ 
ᑲᑎᖃᑎᒌᑦᑎᓚᐅᔭᕗᑦ ᐱᔪᓐᓇᐅᑎᒋᔭᖏᑦ 
ᐱᑦᔪᑎᒋᑦᓱᒋᑦ ᐊᒻᒪᓗ ᐊᑦᔨᒌᖕᖏᑐᐃᑦ 
ᐊᓪᓚᓯᒪᔪᖁᑏᑦ ᓄᓇᓕᕐᔪᐊᒥᐅᓄᑦ ᐃᓕᑕᕆᔭᐅᓂᖅ 
ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖃᕐᖄᓯᒪᔪᐃᑦ 
(UNDRIP) ᐊᑖᒍᑦ, ᐅᒃᑯᐃᓯᒍᑎᖃᕐᓱᑎᒃ ᑲᑎᒪᓂᕐᒥ 
ᐅᖄᕈᑎᖃᕐᓂᑯᑦ ᑲᕙᒪᒃᑯᕗᑦ 
ᐱᐅᓯᐅᒦᒋᐊᕋᓱᐊᕆᐊᖃᕐᓂᒥᒃ ᑲᒪᒋᔭᖃᕐᑐᓴᐅᓂᖏᑦ. 

ᓄᐃᑦᓯᒍᑎᖓ

ᑲᑎᒪᓂᕕᓂᖅ ᐅᓪᓗᓂ ᓯᑕᒪᓂᑦ ᒪᓂᔭᐅᔪᕕᓂᖅ 
ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦᑕ 
ᐊᐅᓚᑦᓯᔨᖏᓐᓄᑦ ᐃᓕᑦᓯᒐᓱᐊᕐᓂᒥᒃ ᐊᒻᒪᓗ 
ᐅᖄᕈᑎᖃᕐᓂᒥᒃ UNDRIP ᒥᑦᓵᓄᑦ. ᐅᕕᒃᑫᑦ 
ᐊᐅᓚᑦᓯᔩᑦ ᙯᖁᔭᐅᓯᒪᔪᕕᓃᑦ 
ᑐᑭᓯᓇᕐᑎᓯᖁᔭᐅᑦᓱᑎᒃ ᐃᓱᒪᒋᔭᒥᓂᒃ ᓯᕗᓂᕐᒥ 
ᐱᐅᓯᐅᓛᕐᑐᒥ ᓄᓀᑦ ᐊᕕᑦᑐᓯᒪᓂᖏᑦ ᒪᓕᑦᓱᒋᑦ 
ᓄᓇᓕᕐᔪᐊᒥᐅᓄᑦ ᐃᓕᑕᕆᔭᐅᓂᖅ 
ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖃᕐᖄᓯᒪᔪᐃᑦ 
ᐱᖁᔭᖏᑦᑕ ᐸᕐᓇᓯᒪᐅᑎᖏᓐᓂ, ᐅᓐᓂᑑᑎᓂᒃ 
ᑐᓂᓯᓂᒃᑯᑦ ᐊᒻᒪᓗ ᐱᒻᒪᕆᐅᔪᖁᑎᓂᒃ 
ᐃᓗᓯᕐᓱᓯᐊᕐᓂᒧᑦ, ᐃᓕᓴᕐᓂᓕᕆᓂᕐᒧᑦ, 
ᐊᕙᑎᓕᕆᓂᕐᒧᑦ ᐊᒻᒪᓗ ᐃᓄᐃᑦ 
ᐱᓇᕝᕕᖏᓐᓅᓕᖓᔪᓂ. ᑕᑯᒋᐊᕈᒃ UNDRIP 
ᒥᑦᓵᓅᓕᖓᔪᖅ ᕿᒥᕐᕈᐊᕌᐱᒃ ᑐᑭᓯᒋᐊᑦᓯᐊᕈᒪᒍᕕᑦ 
ᐱᔪᓐᓇᐅᑎᒋᔭᑉᐱᑦ ᒥᑦᓵᓄᑦ! 

ᓯᕕᑐᓂᖓ

ᓇᑦᓯᐊᓕᐅᑦ  2023

ᐅᕕᒃᑲᖁᑎᑦᑕ ᑐᕌᒐᖏᑦ

16ᐊᕐᕌᒍᑕᒫᕐᓯᐅᑎᒥᓂᒃ ᑐᓴᕐᑎᓯᒍᑎᖏᑦ 2 0 2 2 - 2 0 2 3



BE THE SPARK - ᐃᑦᔭᕋᑦᓴᓯᐊᖑᓂᖅ 
ᐃᒻᒥᓄᑦ ᐅᑉᐱᒋᔭᖃᕐᓂᒥᒃ 
ᑐᓴᐅᒪᔭᐅᑎᑦᓯᓂᖅ

ᑐᑭᓯᓇᕐᑎᓯᒍᑎ

ᑖᓐᓇ ᐱᔭᐅᑎᑕᐅᔪᖅ ᐃᒻᒥᓄᑦ ᐅᑉᐱᒋᔭᖃᕐᓂᒥᒃ 
ᑐᓴᐅᒪᔭᐅᑎᑦᓯᓂᖅ ᐃᑲᔪᕐᓯᐅᑎᑦᓴᐅᓱᓂ ᐅᕕᒃᑲᓂᑦ 
ᐃᒻᒥᓄᑦ ᓇᓗᓀᔭᕐᑐᓴᐅᓂᖏᑦ ᐱᓇᓱᐊᕐᓯᒪᔭᖏᓐᓂ 
ᐃᒻᒥᒍᑦ ᐊᒻᒪᓗ ᐊᓯᒥᓄᑦ. ᑖᓐᓇ 
ᑕᑯᑦᓴᐅᑎᑦᓯᒍᑎᑦᓴᐅᕗᖅ ᒥᑭᔪᐊᐱᐅᒐᓗᐊᒥᒃ 
ᐱᓇᓱᐊᕐᓯᒪᑦᓱᓂ ᐊᒻᒪᓗ ᐱᔭᕇᕐᓱᓂ 
ᐊᑐᕐᓂᖃᓪᓚᕆᓐᓂᖓᓄᑦ ᐃᒻᒥᓂᒃ ᐅᐱᒍᓱᑦᓱᓂ!

ᓄᐃᑦᓯᒍᑎᖓ

ᐱᓇᓱᐊᕈᓯᓂ ᐱᖓᓱᓂᑦ ᓯᕕᑐᓂᓕᒻᒥᒃ, 
ᑕᑯᑦᓴᐅᑎᑦᓯᖃᑦᑕᓯᒪᔪᒍᑦ ᐅᕕᒃᑲᓄᑦ 
ᐊᓂᒎᑎᔭᐅᓯᒪᔪᓂᒃ ᓄᓇᕕᒻᒥ ᐊᒻᒪᓗ ᑕᑯᑦᓴᐅᑎᑦᓱᒋᑦ 
ᐱᐅᔪᐃᑦ ᐊᑦᑐᑕᐅᓐᓇᓱᑎᓪᓗ ᐅᖃᐅᓯᑦᓴᒋᔭᐅᔪᑦ 
ᑐᓴᖃᑎᒌᕝᕕᑯᑦ ᖃᕆᑕᐅᔭᑎᒍᑦ ᐊᖏᔪᓂᒃ 
ᒥᑭᔪᓂᓪᓘᓃᑦ ᐊᓂᒎᑎᔭᐅᓯᒪᔪᓂᒃ ᐃᓄᓐᓄᑦ 
ᐅᐱᒍᓲᑎᐅᓲᓂᒃ. ᐊᒻᒪᓗ, ᐃᓄᐃᑦ ᖃᕆᑕᐅᔭᐅᑉ 
ᐱᑐᕝᕕᖓᓄᑦ ᑕᑯᓂᐊᖃᑦᑕᖁᔭᐅᑦᓱᑎᒃ ᑕᑕᕐᓭᓗᑎᓪᓗ 
ᓀᑦᑐᒥᒃ ᓇᓗᓇᖕᖏᑐᒥᒃ ᓱᓇᓂᒃ ᐊᓂᒎᑎᔭᕕᓂᕐᒥᑕ 
ᐱᐅᓂᕐᐸᐅᓂᕐᒪᖔᑕ ᐅᕝᕙᓘᓐᓃᑦ ᐅᕕᒃᑫᑦ ᑭᓇᒃᑯᑦ 
ᖃᐅᔨᒻᒫᒋᔭᕐᒥᑕ ᐊᓂᒎᑎᔭᕕᓂᖏᓐᓂ. ᐃᓚᐅᔪᓕᒫᑦ 
ᐁᑦᑐᑕᐅᓯᒪᔪᐃᓐᓀᑦ (ᐲᕈᑎᖃᐅᑎ ᕿᔫᑦᓱᓂ 
ᐊᑐᒋᐊᓪᓛᕋᑦᓴᓕᐊᕕᓂᖅ) ᐊᓪᓚᓯᒪᔪᕐᑕᖃᕐᓱᓂ 
ᐅᐱᒋᔭᐅᕗᑏᓚᔪᕐᑕᖃᕐᓱᓂᓗ. ᑖᕙᖕᖓᓭᓐᓇᖅ, 
ᐅᓄᕐᓯᒋᐊᖁᓪᓗᒋᑦ ᐃᓚᐅᔪᐃᑦ ᐅᓄᕐᓂᖏᑦ ᑐᓴᕐᑐᐃᑦ 
ᐊᒻᒪᓗ ᐊᖏᓂᕐᓴᒥ ᐊᑦᑐᐃᒋᐊᓪᓛᖁᓪᓗᑕ, 
ᑕᑯᑦᓴᐅᑎᑦᓯᓯᒪᔪᒍᑦ ᐃᑦᔭᕋᑦᓴᓯᐊᖑᓂᕐᒥᒃ 
ᖃᕆᑕᐅᔭᑎᒍᑦ Tik Tok ᒪᑉᐱᒐᖓᓂ. 
ᐅᓄᕐᓯᒋᐊᕐᓱᒋᓪᓗ ᐃᓚᐅᔪᐃᑦ ᑰᑦᔪᐊᒥ, 
ᐱᓇᓱᐊᖃᑎᒋᑦᓱᒋᑦ ᐳᕐᑐᓂᕐᓴᒥ ᐃᓕᓐᓂᐊᑏᑦ 
ᔮᓂᒻᒪᕆᒻᒥ ᑕᑯᒥᓇᕐᑐᓕᐅᕐᕕᒥ. ᖃᕐᔪᐃᑦ ᐅᕕᒃᑫᑦ 
ᑲᑎᖕᖓᔨᖏᑦᑕ ᐊᖓᔪᕐᖄᖓ ᐅᖄᕆᐊᕐᑐᓯᒪᔪᖅ 
ᓱᓇᓂᒃ ᐅᐱᒍᓲᑎᖃᕐᒪᖔᒻᒥ ᐃᓅᓯᕐᒥᑕ ᐃᓗᐊᓂ 
ᑫᓪᓗᑐᕐᓱᒋᑦ ᐃᓕᓐᓂᐊᑏᑦ ᓱᓇᓂᒃ ᐅᐱᒍᓱᒻᒪᖔᕐᒥ 
ᑕᑯᑦᓴᐅᑎᑦᓯᖁᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ 
ᖃᐅᔨᒻᒫᒥᑕ ᐱᓂᐊᕐᓂᕆᓯᒪᔭᖏᓐᓂᒃ. ᑕᒪᓐᓇ 
ᑐᓴᐅᒪᖃᑎᒌᓐᓂᖅ ᐊᓂᒎᑎᑦᓯᐊᓯᒪᒻᒥᔪᖅ ᑕᒡᒐᓂ 
ᐊᕐᕌᒍᒥ. 

ᓯᕕᑐᓂᖓ 

ᓇᑦᓯᐊᓕᐅᑦ 2023

1716ᖃᕐᔪᐃᑦ ᐅᕕᒐᕐᑐᐃᑦ ᑲᑎᒪᔨᖏᑦᑕ



ᓂᕈᐊᕐᓂᕗᑦ 

ᑕᒡᒐᓂ ᐊᕐᕌᒍᒥ, ᔦᒥᓯ ᐯ ᑯᐯᒃ ᑕᕐᕋᖓᑕ 
ᐊᖏᖃᑎᒌᓐᓂᖓᓄᑦ (JBNQA) ᐃᓚᐅᔪᓕᒫᑦ 
ᐅᑭᐅᓖᑦ 15-ᓂᑦ 35-ᒧᑦ ᓂᕈᐊᕐᓂᖃᕐᑎᑕᐅᓚᐅᔪᑦ. 
ᐊᓪᓚᑎᒻᒪᕆᒃ ᑮᓇᐅᔭᓕᕆᔨᐅᑦᓱᓂᓪᓗ ᐃᓂᖓ ᐊᒻᒪᓗ 
ᐅᖓᕙᒥ ᑲᑎᖕᖓᔨᑦᓭᑦ ᐃᓂᖏᓐᓄᑦ 
ᓂᕈᐊᕐᑕᐅᑎᒐᓱᐊᓚᐅᔪᑦ (ᒪᕐᕉᒃ). ᑦᔮᓇᔅ ᐹᓴᓐᔅ, 
ᑰᑦᔪᐊᒥᐅᖅ, ᐊᒻᒪᓗ ᐊᓃᑕ ᐋᓇᓈᒃ, 
ᑲᖏᕐᓱᐊᓗᑦᔪᐊᒥᐅᖅ, ᓂᕈᐊᕐᑕᐅᓚᐅᔪᔫᒃ ᐅᖓᕙᒥ 
ᐱᒍᑦᔨᓂᐊᕐᓱᑎᒃ, ᑲᑎᖕᖓᔨᐅᓗᑎᒃ ᖃᕐᔪᐃᑯᓐᓂ 
ᐊᒻᒪᓗ ᒍᐃᓕᐊᒻ ᓂᖏᐅᕈᕕᒃ, ᖁᐊᕐᑕᒥᐅᖅ, 
ᓂᕈᐊᕋᑦᓴᑐᐊᖑᓂᕐᒥᓄᑦ ᐃᓕᔪᕕᓂᖅ ᐊᓪᓚᑎᒻᒪᕆᐅᑉ 
ᑮᓇᐅᔭᓕᕆᔨᐅᑉ ᐃᓂᖓᓄᑦ. ᓯᐊᕕᒻ ᐃᓪᑲᓐ 
ᐲᕐᑐᕕᓂᐅᓚᐅᔪᒻᒪᑦ ᐊᖓᔪᕐᖄᖑᓂᕐᒥᒃ ᐊᒻᒪᓗ 
ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ 
ᓂᕈᐊᕐᓂᖃᕐᑎᓯᒋᐊᓪᓚᖃᔭᓚᐅᔪᖕᖏᒪᑕ 
ᐊᕐᕌᒍᑦᓭᓇᕐᒥ, ᑲᑎᖕᖓᔩᑦ ᓂᕈᐊᕐᑐᐃᓇᐅᓚᐅᔪᑦ 

ᑦᔮᓇᔅ ᐹᓴᓐᔅ (ᐅᖓᕙᒥ ᑭᒡᒐᑐᕐᑎᐅᓚᐅᔪᖅ), 
ᐊᖓᔪᕐᖄᕈᕐᓱᓂ ᐆᒃᑑᐱᕆ 31 ᐱᒋᐊᕐᓱᓂ ᐊᕐᕌᒍᐃᑦ 
ᐱᖓᓱᐃᑦ ᐊᒥᐊᒃᑯᖏᓐᓄᑦ ᑎᑭᐅᑎᓪᓗᒍ. ᐄᓖᓇ 
ᒥᐊᓱ, ᓂᕈᐊᕐᑕᐅᑎᒐᓱᐊᓚᐅᔪᖅ ᐱᖓᔪᒋᔭᐅᓚᐅᔪᖅ 
ᓂᕈᐊᕐᑕᐅᓂᕐᐸᐅᖃᑎᐅᑦᓱᓂ ᐅᖓᕙᐅᑉ ᐃᓂᖓᓄᑦ 
ᐃᓕᓚᐅᔪᖅ. ᐄᓖᓇ ᒥᐊᓱ, ᒫᓐᓇ ᐱᐊᕋᑦᓴᖃᕐᓂᒥᓄᑦ 
ᕿᑲᓚᐅᕐᑐᑐᖅ, ᐃᓇᖐᕐᑕᐅᓚᐅᔪᖅ ᓘᓰᓇ ᑯᐊᑕᓐᒧᑦ 
ᐊᕐᕌᒍᒧᑦ ᐊᑕᐅᓯᕐᒧᑦ ᑎᓕᔭᐅᒪᐅᑎᖃᕐᓱᓂ.

ᑎᒥᐅᔪᖁᑎᕗᑦ ᐅᐱᒍᓱᑦᑐᓚᕇᑦ ᓄᑖᒥᒃ 
ᐱᔪᒪᓂᖃᑦᓯᐊᑐᒥᒃ ᐊᐅᓚᑦᓯᔨᖃᕐᒪᑦ 
ᑲᑎᖕᖓᔨᐅᖃᑎᒌᑦᑐᓂ ᐊᒻᒪᓗ 
ᓂᕆᐅᓐᓂᖃᑦᓯᐊᓱᑕ ᐊᒻᒪᓗ ᕿᓚᓈᕐᓱᑕ 
ᓯᕗᓂᑦᑎᓂ ᑎᒥᐅᔪᖁᑎᑦᑕ ᐃᓗᐊᓂ!

2022 ᓂᕈᐊᕐᓂᕕᓃᑦ ᖃᐅᔨᑎᑦᓯᒍᑎᖏᑦ
ᐊᓪᓚᑎᒻᒪᕆᒃ-ᑮᓇᐅᔭᓕᕆᔨ 

ᓂᕈᐊᕋᑦᓭᑦ 
ᒍᐃᓕᐊᒻ ᓂᖏᐅᕈᕕᒃ    
(ᓂᕈᐊᕋᑦᓴᑐᐊᖑᓂᕐᒥᓄᑦ ᐃᓕᔪᖅ) 

2 ᐅᖓᕙᒥ ᑭᒡᒐᑐᕐᑏᑦ 

ᓂᕈᐊᕋᑦᓭᑦ  ᓂᕈᐊᕐᑕᐅᓂᕕᓂᖏᑦ
ᑦᔮᓇᔅ ᐹᓴᓐᔅ   78 (35.3%)
ᐊᓃᑕ ᐋᓇᓈᒃ   52 (23.5%)

ᐄᓖᓇ ᒥᐊᓱ 40 (18.1%)
ᐅᖓᕙᒥ ᑭᒡᒐᑐᕐᑏᑦ 33 (14.9%)
ᐊᕐᓇᑐᖅ ᓇᓴᒃ 18 (8.1%)

Simply Voting ᐊᐅᓚᑦᓯᓚᐅᔪᖅ 2022 ᓂᕈᐊᕐᑕᐅᒍᑎᖏᓐᓂ ᓈᒻᒪᓯᐊᕐᑐᒥᒃ 
ᑲᔪᓯᑦᓯᐊᖁᓪᓗᒍ (https://www.simplyvoting.com) 

18ᐊᕐᕌᒍᑕᒫᕐᓯᐅᑎᒥᓂᒃ ᑐᓴᕐᑎᓯᒍᑎᖏᑦ 2 0 2 2 - 2 0 2 3



ᐊᕐᕌᒍᑕᒫᕐᓯᐅᑏᑦ ᑲᑎᒪᓂᕐᔪᐊᕗᑦ 
–  ᐃᕗᔨᕕᒃ 
2022 ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ (QYC) 
ᐊᕐᕌᒍᑕᒫᕐᓯᐅᑏᑦ ᑲᑎᒪᓂᕐᔪᐊᖓᑦ ᐊᑑᑎᓚᐅᔪᖅ 
ᐊᒥᕃᔭᐅᑦ 28 – 30, ᐃᕗᔨᕕᒻᒥ. ᑲᑎᒪᓂᖃᕐᑎᓗᒋᑦ, 
ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ ᙯᖁᔨᓯᒪᔪᑦ 
ᒪᕐᕉᓂᒃ ᐅᕕᒃᑳᓂᒃ ᓄᓇᓕᓐᓂ ᐊᑐᓂ ᐱᓯᒪᔪᓂᑦ 
ᓄᓇᕕᒻᒥ ᓄᓇᓕᓐᓂᑦ 14-ᓂᑦ ᐊᒻᒪᓗ ᓯᓵᓯᐱᒥ 
(ᑲᑎᓕᒫᕐᓱᒋᑦ 30 ᐅᕕᒃᑫᑦ) ᑕᕐᕋᓯᓐᓂᐹᒦᑦᑐᒧᑦ 
ᓄᓇᓕᒻᒧᑦ ᓄᕗᒻᒥ, ᐃᕗᔨᕕᒻᒧᑦ. ᖃᕐᔪᐃᑦ ᐅᕕᒃᑫᑦ 
ᑲᑎᖕᖓᔨᖏᑦᑕ ᐱᓇᓱᑦᑎᖁᑎᖏᑦ, ᐳᕐᑐᓂᕐᓭᑦ 
ᐃᓚᐅᑎᓪᓗᒋᑦ ᑲᑎᖕᖓᔩᑦ ᐅᐱᒍᓱᓐᓂᖃᓪᓚᕆᑦᑐᕕᓃᑦ 
ᑕᒪᓐᓇ ᐊᓂᒎᑎᑦᓯᐊᓂᖓᓄᑦ. 

ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ ᑎᓕᔨᒍᑎᓕᐅᕐᓯᒪᔪᑦ 
ᐃᓂᓪᓚᑎᕆᑦᓱᑎᒃ ᐊᕐᕌᒍᑕᒫᑦ 
ᑲᑎᒪᓂᕐᔪᐊᖃᖃᑦᑕᓛᕐᓱᑎᒃ 
ᑕᑯᑦᓴᐅᑎᑦᓯᓂᖃᖃᑦᑕᓗᑎᒃ ᐅᖄᕈᑎᖃᕐᓗᑎᓪᓗ 
ᐊᕐᕌᒍᑕᒫᑦ ᖃᐅᔨᑎᑦᓯᒍᑎᖏᓐᓂ ᐊᒻᒪᓗ ᑮᓇᐅᔦᑦ 
ᐋᕐᕿᓯᒪᒍᓯᖏᓐᓂ. ᐊᓯᐊᒍᑦ ᐅᖃᐅᓯᕐᑎᒍᑦ, 
ᑲᑎᒪᖃᑎᒌᓐᓂᖃᕐᓗᑎᒃ ᐊᑕᐅᑦᓯᑯᑦ ᓱᓕᒐᓗᐊᕐᒪᖔᑦ 
ᑎᒥᐅᔫᔪᖅ ᐊᒻᒪᓗ ᕿᓚᓈᕐᓂᖃᕐᓂᑯᑦ ᓱᓇᓂᒃ 
ᓯᕗᓂᕐᒥ ᐊᑑᑎᒍᒪᒻᒪᖔᑕ, ᐱᑐᖃᑎᒌᓪᓗᑕ 
ᐊᑕᐅᑦᓯᑯᑦ, ᓈᓚᓪᓗᑕ ᐊᒻᒪᓗ ᐃᓕᓐᓂᐊᖃᑎᒌᓪᓗᑕ 
ᐊᑐᓂᑦᓯᐊᖅ ᐱᓇᓱᐊᕐᓯᒪᔭᑦᑎᓂ ᐊᑦᔨᒌᖕᖏᑐᑎᒍᑦ 
ᐱᒋᐅᕐᓴᑎᑦᓯᓂᑎᒍᑦ, ᓱᖃᑦᓯᑎᑕᐅᓂᒃᑯᑦ ᐊᒻᒪᓗ 
ᑕᑯᑦᓴᐅᑎᑦᓯᓂᒃᑯᑦ.

ᒪᑯᐊ ᐃᓕᓴᐱ ᓚᒧᕉᑉ, ᑕᓯᐅᔭᕐᔪᐊᒥ ᑭᒡᒐᑐᕐᑎ ᖃᕐᔪᐃᑦ 
ᐅᕕᒃᑫᑦ ᑲᑎᖕᖓᔨᖏᓐᓄᑦ ᐅᖄᔪᕕᓂᖅ 
ᑲᑎᒪᓂᕐᔪᐊᑉ ᒥᑦᓵᓄᑦ ᐊᓂᕐᕋᒥᓂ:

“ᐅᐱᒍᓱᓪᓚᕆᒃᑯᖓ ᐃᕗᔨᕕᒃ, ᓄᓇᓕᐊᕈᐊᐱᒐ 
ᐱᕕᑦᓴᖃᑦᓯᐊᓲᖑᖕᖏᑐᖅ ᙯᖁᔨᓯᒪᓂᒃᑯᑦ 
ᑲᑎᒪᓂᕐᔪᐊᓂ, ᐱᕕᑦᓴᖃᑦᓴᕋᑕᕐᑐᕕᓂᐅᒻᒪᑦ ᐅᕕᒃᑲᓄᑦ 
ᑎᑭᑕᐅᒪᓂᒃᑯᑦ ᓄᓇᕕᓕᒫᒥ ᐱᐅᔪᕐᔪᐊᒥ ᐱᓯᒪᔪᓄᑦ. 
ᓇᑯᕐᓴᓚᕆᒃᑯᖓ ᐱᓇᓱᑦᑎᐅᖃᑎᒃᑲᓂᒃ ᐊᕐᓱᕈᕐᓱᑎᒃ 
ᐱᓇᓱᐊᓲᖑᒻᒪᑕ ᐊᓂᒎᑎᑦᓯᐊᖁᓪᓗᒍ 
ᐊᕐᓱᕈᕐᓇᓲᖑᒻᒪᑦ ᑲᑎᒪᓂᕐᔪᐊᓂᑦ ᐸᕐᓀᒐᓱᐊᕐᓱᓂ, 
ᐱᓗᐊᕐᑐᒥ ᓄᓇᓕᐊᕈᓐᓂᒃ. ᖃᕐᔪᐃᑦ ᐅᕕᒃᑫᑦ 
ᑲᑎᖕᖓᔨᖏᑦ ᐱᒍᓐᓇᓯᑎᑦᓯᓚᐅᔪᑦ ᐊᒻᒪᓗ ᑕᒪᓐᓇ 
ᑲᑎᒪᓂᕐᔪᐊᖅ ᐳᐃᒍᓚᐅᕐᓯᒪᓛᖕᖏᑕᕋ 
ᐆᒻᒪᑎᒻᒥᖏᓐᓇᓂᐊᕐᓱᒍᓗ (ᓱᖃᑦᓯᓂᕆᓲᕗᑦ ᓇᐅᓕᒫᖅ 
ᐅᕙᓐᓄᑦ ᐊᑦᑐᐊᔪᑦ, ᑭᓯᐊᓂ ᑐᑭᓯᒍᓐᓇᖂᕋᕕᑦ 
ᐅᕙᓐᓄᑦ ᐱᒻᒪᕆᐊᓘᓯᒪᒻᒪᑦ ᑐᖕᖓᓱᑦᑎᓯᑦᓱᓂ ᖃᕐᔪᐃᑦ 
ᐅᕕᒃᑫᑦ ᑲᑎᖕᖓᔨᖏᓐᓂᒃ ᓄᓇᓕᒐᓅᕐᑎᓯᓂᕐᒥᒃ 
ᐊᓯᐊᓄᑦ ᓄᓇᓕᒻᒧᑦ ᐊᕐᕕᑕᖕᖏᖔᕐᓱᓂ).”

ᓇᑯᕐᒦᒃ ᐃᓕᓴᐲ ᑐᖕᖓᓱᑦᑎᓯᕙᕐᔪᐊᓚᐅᔪᒐᕕᑦ 
ᐃᕗᔨᕕᒻᒧᑦ ᐊᒻᒪᓗ ᐊᔪᐃᓐᓇᕈᑎᖃᕐᓯᒪᓂᕐᓄᑦ ᑕᒪᓐᓇ 
ᑲᔪᓯᑦᓯᐊᖁᓪᓗᒍ. ᑕᒪᓐᓇ ᐊᑑᑎᒍᓐᓇᕋᔭᖕᖏᑐᖅ 
ᐃᑲᔪᕐᓂᖏᒃᑯᕕᑦ ᐊᒻᒪᓗ ᐊᔪᐃᓐᓇᕈᑎᖃᖕᖏᑯᕕᑦ 
ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᓐᓄᑦ.

ᐊᒻᒪᓗ, ᑕᒡᒐᓂ ᐊᕐᕌᒍᒥ, ᐊᒻᒪᓗ, ᑭᖑᓂᐊᒍᓪᓗ 
ᐱᓇᓱᐊᖃᑎᒌᓐᓂᐅᓯᒪᔪ5 ᐊᕐᕌᒍᑕᒫᑦ ᑲᑎᒪᓂᕐᔪᐊᒥ 
2021-ᖑᑎᓪᓗᒍ ᓯᓵᓯᐱᒥ, ᐅᐱᒍᓱᓪᓚᕆᑦᓯᒪᔪᒍᑦ 
ᑐᖕᖓᓱᑦᑎᓱᒋᑦ ᐱᖓᓱᐃᑦ ᑭᒡᒐᑐᕐᑏᑦ ᐊᓪᓚᓂ 
ᐅᕕᒃᑫᑦ ᑲᑎᒪᔨᖏᓐᓂᑦ (CNYC) ᐃᕗᔨᕕᒻᒧᑦ, 
ᐁᑐᕆᐊᓐ ᑲᓄ, ᐅᕕᒃᑫᑦ ᐊᖓᔪᕐᖄᒪᕆᖓ ᒥᔅᑎᓯᓂᒥ, 
ᔪᐊᑕᓐ ᒫᔅᑎ, ᐊᖓᔪᕐᖄᑉ ᑐᖓᓕᐊ ᐅᕕᒃᑫᑦ 
ᐊᖓᔪᕐᖄᒪᕆᖓᑦ, ᒍᐊᑉᒪᑰᔅᑎᒥᐅᖅ, ᐊᒻᒪᓗ ᑖᓂᐊ 
ᕆᑦᔅᒪᓐ, ᐱᓇᓱᐊᕋᑦᓴᓄᑦ ᐊᑕᐅᑦᓯᑰᕐᑎᓯᔨ ᕚᓪ ᑐᐊᒥ 
ᐱᓯᒪᔪᖅ. ᑕᒪᒃᑯᐊ CNYC ᑭᒡᒐᑐᕐᑎᖏᑦ 
ᐊᕐᕕᑕᕐᓯᒪᔪᑦ ᐄᔫ ᐃᑦᓰᒥᒃ ᐱᑦᓱᑎᒃ ᐃᕗᔨᕕᒻᒧᑦ 
ᐃᓚᐅᒋᐊᕐᑐᓱᑎᒃ ᐊᕐᕌᒍᑕᒫᑦ ᑲᑎᒪᓂᕐᔪᐊᑎᓐᓄᑦ. ᑖᓐᓇ 
ᙯᖁᔨᓯᒪᓂᕗᖅ ᐃᓕᑦᓯᒍᑎᒋᕆᐊᓪᓛᓚᐅᔭᕗᑦ 
ᐱᓇᓱᐊᖃᑎᒌᒋᐊᓪᓛᖁᓪᓗᑕᓗ ᐊᑕᐅᑦᓯᑯᑦ 
ᑲᑐᑦᔨᖃᑎᒌᓪᓗᑕ ᐱᓇᓱᐊᕐᓂᑯᑦ ᐊᒻᒪᓗ ᓱᕐᕃᖁᓪᓗᑕ 
ᐅᕕᒃᑫᑦ ᐱᑦᔪᑎᒋᓗᒋᑦ. ᐱᒻᒪᕆᐊᓘᓚᐅᔪᖅ ᐊᓪᓓᑦ 
ᐅᕕᒃᑲᖏᑦ ᑲᑎᖃᑎᖃᕐᓱᑎᒃ ᐃᓄᑐᐃᓐᓇᓂᒃ 
ᐅᕕᒃᑲᓂᑦ ᐃᓕᓐᓂᐊᖃᑎᒌᑦᓱᑎᓪᓗ ᐊᑦᔨᒌᖕᖏᑐᓂ 
ᐃᓗᕐᕈᓯᖃᖃᑎᒌᖕᖏᓂᒃᑯᑦ ᐱᓇᓱᐊᖃᑎᒌᑦᓱᑎᒃ.

ᐱᒍᑦᔨᓗᒋᑦ ᐅᕕᒃᑲᓕᒫᑦ ᑭᒡᒐᑐᕐᑏᑦ, ᑲᑎᖕᖓᔩᑦ, 
ᐳᕐᑐᓂᕐᓭᑦ ᐊᒻᒪᓗ ᐱᓇᓱᑦᑏᑦ, ᓇᑯᕐᒦᒪᕆᐊᓗᒃ 
ᐃᕗᔨᕕᒻᒥᐅᑦ ᐊᒻᒪᓗ ᐱᓇᓱᐊᖃᑎᒋᔭᓕᒫᕗᑦ 
ᐊᓪᓚᖃᑎᒋᓯᒪᒐᑦᑎᒋ ᑖᑦᓱᒧᖓ ᐱᒻᒪᕆᐊᓗᒻᒧᑦ 
ᒪᑉᐱᒐᕐᒧᑦ ᐱᓂᐊᕐᓂᑎᓐᓂ ᐊᒻᒪᓗ ᑕᒪᓐᓇ ᑲᑎᒪᓂᒻᒪᕆᒃ 
ᑲᔪᓯᑦᓯᐊᖁᓪᓗᒍ ᐃᑲᔪᕐᓂᓯ ᐱᑦᔪᑎᒋᑦᓱᒍ ᐊᒻᒪᓗ 
ᓴᐳᒻᒥᓂᓯ. 

ᑕᑰᑎᓛᕆᕗᒍᑦ ᐊᕐᕌᒎᓛᕐᑐᒥ ᑲᖏᕐᓱᒥ ᐅᕙᒦᓛᓕᕐᑐᖅ 
ᑭᖑᓂᐊᒍᑦ, 2023 ᐊᕐᕌᒍᑕᒫᑦ ᑲᑎᒪᓂᒻᒪᕆᒃ ᐊᒻᒪᓗ 
ᑭᖑᓂᐊᒍᑦ ᐃᓚᐅᒋᐊᓪᓛᓂᕆᓛᕐᑕᓯᓐᓄᑦ ᐅᕙᑦᑎᓄᑦ! 

1918ᖃᕐᔪᐃᑦ ᐅᕕᒐᕐᑐᐃᑦ ᑲᑎᒪᔨᖏᑦᑕ



ᐊᓐᓂᓇᕐᓂᐸᐅᔪᑦ ᐊᒻᒪᓗ ᐱᒻᒪᕆᐅᔪᖁᑎᐅᑦᓱᑎᒃ ᑲᒪᒋᔭᐅᓲᑦ ᐳᕐᑐᓂᕐᓴᓄᑦ ᐃᓚᐅᔫᔪᓄᑦ ᐱᒍᑦᔨᓂᖅ ᐃᓄᑐᐃᓐᓀᑦ 
ᐅᕕᒃᑫᑦ ᐊᓕᐊᒋᔭᖏᓐᓂᑦ, ᐃᓱᒫᓘᑎᖏᓐᓂᑦ ᐊᒻᒪᓗ ᐱᔪᒪᓂᖏᓐᓂᒃ ᐃᓚᐅᖃᑦᑕᓂᒃᑯᑦ ᐊᒻᒪᓗ ᑲᑎᒪᓂᕐᓄᑦ 
ᐁᓯᒪᖃᑎᐅᓂᕐᓄᑦ ᐊᑦᔨᒌᖕᖏᑐᓄᑦ. ᐃᓚᐅᔪᐃᑦ ᐃᓂᓪᓚᑎᕐᓯᒪᔪᑦ ᑲᑎᖕᖓᔩᑦ ᐱᒻᒪᕆᐅᔪᖁᑎᖏᑦ ᑐᕌᕐᓂᓖᑦ 
ᐃᓱᒪᒃᑯᑦ ᐃᓗᓯᕐᓱᓯᐊᕐᓂᖅ, ᐃᓕᓐᓂᐊᓂᖅ, ᐃᓗᕐᕈᓯᖅ ᐊᒻᒪᓗ ᓄᓇᓕᒻᒥ ᐃᓚᐅᑦᓯᐊᓂᖅ. 

ᓄᓇᓕᓕᒫᓂ ᐃᓂᐅᔪᐃᑦ ᐋᕐᕿᓯᒪᒍᓯᖏᑦ

ᐃᓂᖓ ᑲᑎᖕᖓᔨᐅᕖᑦ ᐊᑎᖏᑦ ᑎᒥᐅᔪᖅ / ᑎᒥᐅᔪᖅ ᐊᐅᓚᑦᓯᔪᖅ

ᐊᖓᔪᕐᖄᖅ

ᑲᑎᖕᖓᔨ, ᐊᕐᕌᒍᑕᒫᑦ ᑲᑎᒪᓂᕐᔪᐊᖅ, 
ᐸᕐᓇᓯᒪᐅᑎᓕᕆᔩᑦ 

ᒪᑭᕝᕕᒃ ᑯᐊᐳᕇᓴᓐ 

ᐊᕐᕌᒍᑕᒫᑦ ᑲᑎᒪᓂᕐᔪᐊᖅ ᐃᓱᐊᕐᓯᕕᒃ

ᐅᖃᐅᓯᓕᕆᓂᕐᒥᒃ ᑲᑎᒪᔩᑦ ᐊᕙᑕᖅ

Forum Science environnement 
(FSE)

Société du Plan Nord

ᐊᖓᔪᕐᖄᑉ ᑐᖓᓕᐊ

ᑲᓇᑕᒥ ᐃᓄᐃᑦ ᐅᕕᒃᑫᑦ ᑲᑎᖕᖓᔨᖏᓐᓄᑦ 
ᐃᓚᐅᔪᖅ

ᐃᓄᐃᑦ ᑕᐱᕇᑦ ᑲᓇᑕᒥ

ᐃᓚᐅᔪᖅ ᓄᓇᕕᒻᒥ ᐅᕕᒃᑫᑦ 
ᑲᑐᑦᔨᖃᑎᒌᑦᑎᖏᑦ 

ᑲᑎᕕᒃ ᐃᓕᓴᕐᓂᓕᕆᓂᕐᒥ ᑲᒥᓯᓀᑦ ᑲᑎᕕᒃ ᐃᓕᓴᕐᓂᓕᕆᓂᖅ

ᐋᖓᔮᓐᓇᑐᒧᑦ ᐱᖁᔦᑦ ᐊᒻᒪᓗ ᐃᓄᐃᑦ 
ᓱᕐᕋᑕᐅᓂᖏᑦ

 ᐸᐅᒃᑑᑏᑦ ᐃᓄᐃᑦ ᐊᕐᓀᑦ ᑲᓇᑕᒥ

ᐊᓪᓚᑎᒻᒪᕆᒃ- 
ᑮᓇᐅᔭᓕᕆᔨ

ᑲᑎᕕᒃ ᓄᓇᓕᓕᒫᑦ ᐱᓇᓱᒐᖃᕐᑎᓯᓂᕐᒧᑦ 
ᐊᒻᒪᓗ ᐱᒋᐅᕐᓴᑎᑦᓯᓂᕐᒧᑦ ᑲᑎᒪᔩᑦ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ

ᐃᓱᒪᒃᑯᑦ ᓱᕐᕋᑕᐅᓯᒪᓂᖅ 
ᐋᖓᔮᓐᓇᑐᕐᑑᒪᓂᕐᒧᑦ 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᐊᒻᒪᓗ ᐃᓄᓕᕆᔩᑦ 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ 
ᐃᓄᓕᕆᔩᑦ 

ᑲᑎᕕᒃ ᐃᓕᓴᕐᓂᓕᕆᓂᖅ  
(ᔦᒻᔅ ᕚᓐᑕᓐᐴᒃ - ᖃᐅᔨᒪᔨ) 

NIC ᑲᑎᖕᖓᔩᑦ ᓄᓇᕕᒻᒥ ᐊᑐᕐᑐᓴᓕᐅᕐᓂᒧᑦ 
ᑲᑐᑦᔨᖃᑎᒌᓐᓂᖅ

ᓄᕗᒻᒥ ᑲᑎᖕᖓᔨ 
ᑭᒡᒐᑐᕐᑎ

ᐃᓕᓐᓂᐊᕈᑎᓕᕆᕖᑦ ᓄᓇᕕᒃ ᓯᕗᓂᑦᓴᕗᑦ ᑲᑎᕕᒃ ᐃᓕᓴᕐᓂᓕᕆᓂᖅ

ᓄᓇᓕᓕᒫᓂ ᐊᔪᖀᒋᐊᕐᑏᑦ ᑲᑎᒪᔨᖏᑦ 
ᐅᕕᒃᑫᑦ ᐱᒍᑦᔨᕕᖏᓐᓂ  (RACYS)

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᐊᒻᒪᓗ ᐃᓄᓕᕆᔩᑦ

ᑕᓯᐅᔭᕐᔪᐊᒥ ᑲᑎᖕᖓᔨ 
ᑭᒡᒐᑐᕐᑎ

ᑲᑎᖕᖓᔩᑦ ᓄᓇᓕᑐᙯᑦ ᐃᑲᔪᖃᑎᒌᑦᑐᑦ

ᖃᓄᐃᓕᕐᐱᑖ - ᑕᓯᐅᕐᓯᓂᕐᓄᑦ ᑲᑎᒪᔩᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᐊᒻᒪᓗ ᐃᓄᓕᕆᔩᑦ

ᑲᑎᒪᔨ ᐋᕐᓰᖅ

ᓂᐱᕗᑦ ᓄᓇᕕᒻᒥ   

20ᐊᕐᕌᒍᑕᒫᕐᓯᐅᑎᒥᓂᒃ ᑐᓴᕐᑎᓯᒍᑎᖏᑦ 2 0 2 2 - 2 0 2 3



ᐅᕕᒃᑫᑦ ᐃᓚᐅᑦᓯᐊᓂᖏᑦ ᐊᒻᒪᓗ 
ᐊᐅᓚᑦᓯᒋᐅᕐᓴᑎᑕᐅᓂᖏᑦ
ᐱᓇᓱᐊᖃᑎᒋᑦᓱᒋᑦ Institut National  
de recherche scientifique (INRS) 

ᑐᑭᖓ

ᑖᓐᓇ ᐱᒋᐅᕐᓴᑎᑕᐅᒍᑎ, ᐱᓇᓱᐊᖃᑎᒋᑦᓱᒋᑦ ᒪᑲᓖ 
ᑯᐃᓐᑖᓪ ᐊᒻᒪᓗ ᓕᑎᐊ ᕆᓯ INRS-ᑯᓂ ᐱᓯᒪᔫᒃ, 
ᐱᒋᐅᕐᓴᑎᑦᓯᔪᕕᓃᒃ ᒪᕐᕉᓂᒃ ᐅᓪᓘᓂᒃ 
ᐅᖄᖃᑎᒌᓐᓂᒧᑦ ᐊᒻᒪᓗ ᐅᕕᒃᑫᑦ ᐃᓚᐅᑎᑦᓯᐊᓱᒋᑦ 
ᐊᒻᒪᓗ ᐊᐅᓚᑦᓯᒋᐅᕐᓴᑎᑦᓱᒋᑦ. ᒪᕐᕉᓂᒃ ᐅᓪᓘᓂᒃ 
ᐱᒋᐅᕐᓴᑎᑕᐅᓂᖅ ᐋᕐᕿᓱᕐᑕᐅᔪᕕᓂᖅ ᓱᓕᑦᓯᐊᑐᒥᒃ 
ᐋᕐᕿᓯᒪᒍᓯᖃᕐᓱᓂ, ᑕᑯᒥᓇᕐᑐᓕᐅᖃᑦᑕᓂᒃᑯᑦ 
ᐊᒻᒪᓗ ᓴᐸᖓᓕᐅᖃᑦᑕᓂᒃᑯᑦ ᓲᖑᓂᕐᑎᒍᑦ 
ᐱᐅᔪᓂᓪᓗ ᑕᑯᓐᓇᐅᔮᖃᑦᑕᓂᒃᑯᑦ ᐊᑐᓂᑦᓯᐊᖅ 
ᐱᓇᓱᑦᑎᐅᖃᑎᒌᑦᑐᑎᒍᑦ. ᑌᑰᓇ ᓄᓇᓕᑦᑕ 
ᐊᐅᓚᑦᓯᔩᑦ ᐱᔪᓐᓇᐅᑎᖏᑎᒍᑦ 
ᐱᕕᑦᓴᖃᕐᑎᑕᐅᓯᒪᔪᑦ ᐊᐅᓚᑦᓯᒍᓐᓇᓂᕐᒥᓂᒃ 
ᐊᑐᕐᑑᔮᕐᑐᑎᑐᑦ, ᐊᑦᔨᒌᖕᖏᑐᓂᑦ 
ᑎᓕᔭᐅᒪᐅᑎᖃᕐᓱᑎᒃ ᐊᒻᒪᓗ 
ᐱᔭᑦᓴᖃᕐᓂᕆᒋᐊᓕᒻᒥᓄᑦ, ᓇᓗᓀᕐᓱᒋᑦ ᓱᓇᒐᓓᑦ 
ᓄᐃᑕᒌᕐᑐᑦ, ᐊᑐᕋᑦᓴᓕᐊᑦ ᐊᒻᒪᓗ ᐱᔪᓐᓇᐅᑎᒋᔭᐅᔪᑦ, 
ᐊᒻᒪᓗ ᓱᓇᓂᒃ ᐱᐅᓯᐅᒦᒋᐊᕈᒪᒻᒪᖔᕐᒥ. 
ᐅᖄᖃᑎᒌᑦᓱᑎᒃ ᓈᔨᔪᕕᓃᑦ ᖃᓄᖅ 
ᓱᒋᐊᕐᓂᖃᕆᐊᖃᕐᒪᖔᒻᒥ ᐃᓱᒪᒋᔭᒻᒥᒍᑦ, ᐊᒻᒪᓗ 
ᖃᓄᖅ ᑕᒡᒎᓇ ᓯᕗᒧᐊᕆᐊᓪᓛᕆᒍᓐᓇᒪᖔᕐᒥ 
ᓄᓇᓕᖓ ᐱᐅᓯᐅᒥᒋᐊᖁᓪᓗᒍ ᐊᒻᒪᓗ ᖃᕐᔪᐃᑦ 
ᐅᕕᒃᑫᑦ ᑲᑎᖕᖓᔨᖏᑦ ᐱᐅᓯᐅᒥᒋᐊᕈᓐᓇᒪᖔᕐᒥᒍ. 

ᓯᕕᑐᓂᖓ

ᐊᕗᓐᓂᑎ 2023

ᐱᖑᐊᓗᐃᑦ ᐃᓕᑕᕆᔭᐅᓂᕐᒧᑦ 
ᐊᕐᕕᑕᕐᑎᑕᐅᓂᖏᑦ ᐱᓇᓱᑦᑏᑦ 
ᐱᓇᓱᐊᖃᑎᒋᑦᓱᒋᑦ ᓄᓇᕕᒻᒥ ᒥᕐᖑᐃᓯᕐᕕᑯᑦ 

ᑐᑭᖓ

ᓱᖃᑦᓯᑎᑕᐅᓂᖅ ᓄᓇᒥ ᒪᓂᔭᐅᓯᒪᔪᖅ 
ᐃᓘᓐᓇᖏᓐᓄᑦ ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦᑕ 
ᐱᓇᓱᑦᑎᖏᓐᓄᑦ ᓇᑦᓯᐊᓕᐅᖑᑎᓪᓗᒍ 2023-ᒥ, 
ᐃᓕᑕᒋᓗᒋᑦ ᐊᕐᓱᕈᕐᓱᑎᒃ ᐊᔪᐃᓐᓇᓱᑎᒃ 
ᐱᓇᓱᐊᕐᓂᕆᓯᒪᔭᖏᑦ ᐊᓂᒎᑎᓯᒪᔭᖏᑦ ᐱᓇᓱᑦᑎᓕᒫᑦ 
ᐊᒻᒪᓗ ᐱᓇᓱᕝᕕᐅᑉ ᓯᓚᑖᓂ ᐱᑐᑦᓯᒪᖃᑎᒌᖁᓪᓗᒋᑦ 
ᐊᑕᐅᑦᓯᑯᑦ, ᐆᒻᒪᐅᒥᒋᐊᓪᓚᖁᓪᓗᒋᓪᓗ ᑭᖑᓂᐊᒍᑦ. 
ᑖᓐᓇ ᐱᕕᑦᓴᓯᐊᕌᓘᓯᒪᔪᖅ ᐊᑑᑎᒍᓐᓇᓯᑎᑕᐅᓯᒪᔪᖅ 
ᓄᓇᕕᒻᒥ ᒥᕐᖑᐃᓯᕐᕕᑯᓐᓄᑦ 
ᓄᓇᒦᒍᓐᓇᓯᑎᑕᐅᓚᕿᑦᓱᑕ ᐃᖃᓗᓐᓂᐊᓂᒃᑯᑦ ᐊᒻᒪᓗ 
ᕿᒥᕐᕈᒍᓐᓇᓯᓚᕿᑦᓱᑕ ᐱᖑᐊᓗᐃᑦ 
ᒥᕐᖑᐃᓯᕐᕕᖓᓂᑦ. 

ᓯᕕᑐᓂᖓ

ᓇᑦᓯᐊᓕᐅᑦ 2023

ᐱᒋᐅᕐᓴᑎᑕᐅᓃᑦ ᐊᑑᑎᓛᕐᑐᑦ

• ᖃᕆᑕᐅᔭᑎᒍᑦ Suite Office (Word, Excel 
ᐊᒻᒪᓗ Power Point) – ᑎᕆᓪᓗᓕᐅᑦ 2023

• ᐃᓄᓕᒫᓄᑦ ᐅᖄᒋᐅᕐᓴᓂᖅ - ᑎᕆᓪᓗᓕᐅᑦ 2023 
• ᐱᐅᔪᒥᒃ ᐊᐅᓚᑦᓯᒍᓐᓇᓂᖅ ᑲᑎᒪᓂᕐᒥᒃ - 
ᓄᕐᕋᓕᐅᑦ 2023

ᐱᓇᓱᑦᑎᑕ ᐱᒋᐅᕐᓴᑎᑕᐅᓂᖏᑦ 
ᐊᒻᒪᓗ ᐱᓇᓱᑦᑎᓂᒃ ᐃᓕᑕᕐᓯᒪᓃᑦ
ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ ᐱᒻᒪᕆᐅᔪᖁᑎᖃᕐᖁᑦ ᐱᔪᓐᓇᐅᑎᑖᕐᐸᓕᐊᖁᓪᓗᒋᑦ ᐱᓇᓱᑦᑎᖁᑎᖏᑦ 
ᐊᒻᒪᓗ ᑲᑎᖕᖓᔨᖏᑦ. ᐅᑭᐅᑭᑦᑑᓱᓂ ᑎᒥᐅᔪᖅ, ᐱᒻᒪᕆᐅᔪᖅ ᐱᒋᐊᖕᖓᐅᑎᖃᕐᓗᓂ ᓲᖑᔪᒥᒃ 
ᓂᖏᕐᑕᕕᖃᕐᓗᓂ ᐊᑐᕐᓂᖃᓪᓚᕆᒃᑯᒃ. ᑌᒣᑦᓱᒍ, ᐱᒋᐅᕐᓴᑎᑦᓯᓃᑦ ᒪᓂᔭᐅᓲᑦ ᐊᕐᕌᒍᑕᒫᑦ ᐱᐅᓯᐅᒥᒋᐊᖁᓪᓗᒋᑦ 
ᐱᓇᓱᑦᑎᖁᑎᑦᑕ ᐊᐅᓚᑦᓯᒍᓐᓇᓂᖏᑦ ᐊᒻᒪᓗ ᐱᕙᓪᓕᐊᒐᓱᐊᕐᓗᑎᒃ ᓄᑖᓂᒃ ᐱᔪᓐᓇᐅᑎᓂᒃ 
ᓯᕗᕐᖃᑕᕈᓐᓇᓂᕐᒥᒃ ᑎᒥᐅᔪᒥᒃ ᐊᒻᒪᓗ ᐱᓇᓱᐊᕋᑦᓴᓂᑦ ᑲᔪᓯᒃᑫᓂᕐᒥᒃ. ᑕᒪᒃᑯᐊ ᐱᒋᐅᕐᓴᑎᑦᓯᓃᑦ 
ᑲᔪᓯᑦᓯᐊᕈᓐᓇᓲᑦ ᓴᐳᒻᒥᔭᐅᓂᑦᑎᓄᑦ ᐊᑦᔨᒌᖕᖏᑐᓄᑦ ᐱᓇᓱᐊᖃᑎᒋᓲᑦᑎᓄᑦ. 

2120ᖃᕐᔪᐃᑦ ᐅᕕᒐᕐᑐᐃᑦ ᑲᑎᒪᔨᖏᑦᑕ



ᐱᒍᒪᔭᐅᓕᕐᑎᓯᒐᓱᐊᕐᓃᑦ/
ᑭᓇᒃᑯᑐᐃᓐᓇᓄᑦ ᑐᓴᐅᒪᖃᑎᒌᑦᑎᓯᔩᑦ 

ᐃᓕᑕᕆᔭᐅᕙᓪᓕᐊᕋᓱᐊᕐᓂᖅ ᐊᒻᒪᓗ 
ᑕᑯᑦᓴᐅᑎᑦᓯᒐᓱᐊᕐᓂᖅ ᐱᒋᐊᖕᖓᕈᑎᑦᑎᓄᑦ 
ᑖᒃᑯᐊ ᒪᕐᕉᓱᑎᒃ ᐱᒻᒪᕆᐅᓂᕐᐹᒍᕘᒃ ᑐᕌᒐᐅᑦᓱᑎᒃ 
ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᓐᓄᑦ. ᑌᒣᖁᓪᓗᒍ, 
ᑎᒥᐅᔪᖁᑎᕗᑦ ᐱᒻᒪᕆᐅᔪᖁᑎᖃᕐᖁᑦ 
ᐊᑭᖃᖕᖏᑐᒥᒃ ᐱᓇᓱᐊᖃᑎᖃᕐᓂᑯᑦ 
ᐱᕕᑦᓴᓯᐊᓂᒃ ᑐᓴᐅᑎᓂᒃ, ᓄᓇᓕᓕᒫᓅᓕᖓᔪᓂᒃ 
ᑐᓴᕋᑦᓴᓂᐊᕐᕕᓂ ᐊᒻᒪᓗ ᐊᓪᓚᓯᒪᔪᓕᐊᕕᓂᕐᓂᑦ 
ᕿᒥᕐᕈᐊᓂᑦ. 

ᑐᓴᐅᒪᖃᑎᒌᕝᕖᑦ ᖃᕆᑕᐅᔭᑎᒍᑦ 

ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ 
ᓄᐃᑕᐅᓕᓚᐅᕐᓯᒪᒻᒪᑦ, ᕓᔅᐳᒃ ᐊᑐᑦᓯᐊᓂᕐᐸᐅᓲᖅ 
ᐅᖄᕕᖃᖁᓪᓗᑕ ᐱᒍᑦᔭᑎᓐᓄᑦ. ᐱᓇᓱᑦᑎᖁᑎᕗᑦ 
ᑕᑯᑦᓴᐅᑎᑦᓯᒍᓐᓇᓯᓲᑦ ᐱᕕᑦᓴᓯᐊᕌᓗᓐᓂᑦ 
ᐅᕕᒃᑲᓄᑦ ᕓᔅᐳᑕ ᒪᑉᐱᒐᖓᓂᑦ ᐊᕐᕌᒎᑉ ᐃᓗᐊᓂ.  
ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ ᒪᓕᑦᑎᖃᓕᕐᑐᖅ 
ᒪᑉᐱᒐᐅᑉ ᐃᓗᐊᓂ 2 900-ᓂᑦ 
(ᐅᓄᕐᓯᒋᐊᕐᓯᒪᓕᕐᓱᓂ 400-ᓄᑦ ᐅᖓᑖᓄᓪᓗ 
ᐊᕐᕌᒎᓚᐅᔪᒥ), ᐅᑭᐅᓖᑦ 25-35 ᐊᑯᓐᓂᖏᓐᓂ. 

ᓇᑦᓯᐊᓕᐅᑦ 2021-ᖑᓚᐅᔪᒻᒪᓂ, ᖃᕐᔪᐃᑦ 
ᐅᕕᒃᑫᑦ ᑲᑎᖕᖓᔨᖏᑦ ᐅᒃᑯᐃᓯᒐᑖᕐᖃᒦᑦ 
ᑌᔭᐅᔪᒥ TIK TOK. ᑕᑯᓐᓇᑕᐅᕋᑦᓴᓕᐅᕐᓯᓕᕐᑐᒍᑦ 
150-ᓂᑦ ᑌᑲᖕᖓᓂᑦ, ᐱᒍᒪᔭᐅᑎᑦᓯᒐᓱᐊᕐᓃᑦ 
ᓱᖃᑦᓯᑎᑦᓯᒍᑎᑦᑎᓂ ᐊᒻᒪᓗ ᐱᓇᓱᐊᕋᑦᓴᑎᓐᓂ 
ᓄᐃᑦᓯᖃᑦᑕᓯᒪᔪᒍᑦ. ᓄᐃᑦᓯᓲᖑᒻᒥᔪᒍᑦ ᐃᓄᐃᑦ 
ᓂᐱᖏᓐᓂ ᐊᒻᒪᓗ ᐅᐱᒍᓱᓐᓂᑎᓐᓂ ᐅᕕᒃᑫᑦ 
ᑕᑯᓐᓇᑕᐅᔪᑦᓴᓕᐊᕕᓂᖏᓐᓂ ᒪᑉᐱᒐᑦᑎᓄᑦ 
ᓄᐃᑦᓯᓱᑕ. ᐊᓯᖏᑦ ᑕᑯᓐᓇᑕᐅᕋᑦᓴᓕᐊᕕᓂᕗᑦ 
ᑕᑯᔭᐅᓯᒪᓕᕐᑐᑦ 5,000-ᕕᑦᓱᒍ. ᒫᓐᓇ 1155-ᓂᑦ 
ᒪᓕᑦᑎᖃᕐᑐᒍᑦ ᐊᒻᒪᓗ 5500-ᓄᑦ ᐊᓕᐊᕆᔭᐅᑦᓱᑕ. 
ᒪᓕᖃᑕᐅᒋᑦ ᐅᕙᑦᑎᓄᑦ ᐅᕘᓇ

ᑐᓂᕐᕈᑎᕕᓃᑦ
ᓄᓇᖃᕐᖄᓯᒪᔪᓂᑦ ᐱᒍᑦᔨᕖᑦ ᑲᓇᑕᒥ $508,495

ᑲᑎᕕᒃ ᓄᓇᓕᓕᒫᑦ ᑲᕙᒪᖓ $2,844

ᒪᑭᕝᕕᒃ ᑯᐊᐳᕇᓴᓐ $558,100

Secrétariat à la Jeunesse $481,609

ᐃᓱᕐᕉᑏᑦ ᑐᓂᕐᕈᑎᕕᓃᑦ ᐅᑎᕐᑐᓴᐅᖕᖏᑐᐃᑦ ᐁᑦᑑᓯᐊᑦ $5,745

ᐊᓯᖏᑦ $12,572

ᐊᐅᓚᑦᓯᓂᕐᒧᑦ ᐊᑭᓖᕈᑎᕕᓃᑦ
ᑮᓇᐅᑦᔭᓵᑦ ᐊᒻᒪᓗ ᐊᑭᓖᒋᐊᓪᓚᕈᑏᑦ $473,265

ᑮᓇᐅᑦᔭᓵᓪᓗ ᐊᒻᒪᓗ ᓯᓚᑖᒍᑦ ᐱᕚᓪᓕᕈᑎᑦᓭᑦ $70,723

ᐊᑭᓕᕐᑐᐃᕈᑎᕕᓃᑦ $57,528

ᐊᓪᓚᑯᕕᓕᕆᔩᑦ ᐊᒻᒪᓗ ᐱᔪᓐᓇᐅᑎᓖᑦ ᐱᒍᑦᔨᐅᑎᖏᑦ $24,082

ᐱᔪᒪᓕᕐᑎᓯᒐᓱᐊᕈᑏᑦ ᐊᒻᒪᓗ ᐃᓄᓕᒫᓄᑦ ᑐᓴᐅᒪᒃᑫᒍᑏᑦ $11,065

ᐊᕐᕌᒍᑕᒫᖅ ᑲᑎᒪᓂᕐᔪᐊᖅ $203,679

ᓱᖃᑦᓯᐅᑏᑦ $4,951

ᐃᑦᓯᕖᑦ ᖃᖓᑦᑕᐅᑎᖏᑦ ᐊᒻᒪᓗ ᐊᓪᓚᑖᕐᕕᑰᕐᑎᓯᒍᑏᑦ $8,720

ᐅᕐᖂᓯᓴᐅᑎ $3,095

ᐃᒻᒪᖃᐅᑎ $7,847

ᐱᐅᒃᑯᑏᑦ ᐊᒻᒪᓗ ᐱᓇᓲᑏᑦ $34,131

ᐊᓪᓚᕕᒻᒥ ᐊᑦᑕᑐᕐᓂᖅ $21,953

ᐱᔪᓐᓇᐅᑎᓖᑦ ᐱᒍᑦᔨᐅᑎᖏᑦ $106,252

ᐅᖄᓚᐅᑎᒃᑯᑦ ᑲᑎᒪᓃᑦ $15,188

ᐱᒋᐅᕐᓴᑎᑕᐅᒍᑏᑦ ᐊᑭᖏᑦ $15,684

ᖃᖓᑦᑕᐅᑏᑦ ᐊᒻᒪᓗ ᓯᓂᑦᑕᕖᑦ $282,587

ᐃᖏᕐᕋᐅᑏᑦ ᐊᑭᖏᑦ $18,822
ᓄᓇᓕᒻᒥ ᐅᕕᒃᑫᑦ ᓱᒋᐊᕐᓂᖏᓐᓄᑦ ᑮᓇᐅᔭᖃᕐᑎᓯᒍᑏᑦ ᐱᓇᓱᐊᕋᑦᓴᓄᑦ 
(ᐃᓂᓪᓚᓯᒪᔪᖅ ᐸ)

$36,291

ᓄᓇᓕᒻᒥ ᐅᕕᒃᑫᑦ ᓱᒋᐊᕐᓂᖏᓐᓄᑦ ᑮᓇᐅᔭᖃᕐᑎᓯᒍᑏᑦ ᐱᓇᓱᐊᕋᑦᓴᓄᑦ - 
ᐊᕐᕌᒎᓯᒪᔪᓄᑦ ᐋᕐᕿᒋᐊᕈᑏᑦ

($61,222)

ᐊᓯᖏᑦ $6,985

ᑲᑎᑦᓱᒋᑦ ᐊᑭᓖᕈᑎᕕᓃᑦ $1,341,626

ᐅᑐᓗᐊᕈᑎᕕᓃᑦ ᑐᓂᕐᕈᓯᐊᓂᑦ ᐊᑭᓖᕈᑎᕕᓂᕐᓄᑦ $227,739

ᐱᐅᒃᑯᑎᖁᑎᕗᑦ ᐱᕕᐅᒍᓐᓇᑐᑦ

ᐱᐅᒃᑯᑎᖁᑎᕗᑦ ᐱᕕᐅᒍᓐᓇᑐᑦ ᓱᓇᒐᓓᑦ 
ᐃᑲᔪᕐᓯᐅᑎᑦᓭᑦ ᐱᓇᓱᐊᖃᑎᒋᓲᕗᑦ, 
ᐱᓇᓱᑦᑎᖁᑎᕗᑦ, ᑲᑐᑦᔨᖃᑎᕗᑦ, ᐱᓇᓱᒍᑦᔭᕗᑦ 
ᐊᒻᒪᓗ ᐅᖓᑖᓄᒋᐊᓪᓚᖅ ᑭᓇᐅᓂᕗᓐᓂᒃ 
ᑕᑯᑦᓴᐅᑎᑦᓯᒍᑎᑦᓴᓯᐊᖑᑦᓱᑎᒃ. ᐊᑐᓕᕋᕕᑦ 
ᐱᐅᒃᑯᑎᑦᑎᓂᑦ ᐃᑲᔪᕐᓯᓲᖅ 
ᐃᓕᑕᕆᔭᐅᓕᕙᓪᓕᐊᓱᓂ ᑎᒥᐅᔪᖁᑎᕗᑦ ᐊᒻᒪᓗ 
ᐅᐱᓐᓇᑎᑦᓯᓱᓂ. 

ᖃᕆᑕᐅᔭᑎᒍᑦ ᐱᑐᕝᕕᒃ

2018 ᐱᒋᐊᕐᓱᒍ, ᖃᕐᔪᐃᑦ ᐅᕕᒃᑫᑦ 
ᑲᑎᖕᖓᔨᖏᑦᑕ ᖃᕆᑕᐅᔭᑎᒍᑦ ᐱᑐᕝᕕᖓ 
ᐅᕕᒃᑲᓂᑦ ᐱᕕᑦᓴᖃᕐᑎᓯᓲᖅ ᑐᓴᐅᒪᒋᐊᓕᒻᒥᓂᒃ 
ᐊᒻᒪᓗ ᐃᓚᐅᒐᓱᐊᖁᓪᓗᒋᑦ ᑮᓇᐅᔭᖃᕐᑎᑕᐅᓂᕐᒧᑦ 
ᓱᒐᓱᐊᕐᑕᒥᓄᑦ ᐅᕝᕙᓘᓐᓃᑦ ᐃᓚᐅᖃᑕᐅᖁᓪᓗᒋᑦ 
ᓱᖃᑦᓯᑎᑕᐅᓂᕐᒧᑦ ᑕᑕᕐᓭᓂᒃᑯᑦ ᓇᓗᓇᖕᖏᑐᓂᑦ 
ᑕᑕᕐᓴᒐᕐᓂᒃ. ᐊᕐᕌᒍᑕᒫᑦ, 
ᐱᐅᓯᐅᒦᒋᐊᕋᓱᐊᓲᖑᔪᒍᑦ ᐱᑐᕝᕕᑕ 
ᐋᕐᕿᓯᒪᒍᓯᖓᓂᒃ ᐊᒻᒪᓗ ᓇᓗᓇᖕᖏᑑᑎᒐᓱᐊᕐᓱᒍ 
ᐅᕕᒃᑲᓄᑦ ᐊᑐᕐᑕᐅᒍᓐᓇᓂᖓ. ᑕᒡᒐᓂ ᐊᕐᕌᒍᒥ, 
ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑦ ᑎᓕᓯᓚᐅᔪᑦ 
ᑎᒥᐅᔪᒥ, La Clique, ᐱᑐᕝᕕᕗᑦ 
ᐱᐅᓯᐅᒥᒋᐊᕐᑕᐅᖁᓪᓗᒍ ᐊᒻᒪᓗ 
ᓈᒻᒪᓈᑦᓯᐊᒐᓗᐊᕐᒪᖔᑕ ᐃᓗᓕᖏᑦ ᐊᒻᒪᓗ 
ᐊᑐᕐᑕᐅᓯᐊᒍᓐᓇᒪᖔᑕ ᑭᓇᓕᒫᒧᑦ 
ᑲᒪᒋᔭᐅᖁᓪᓗᒍ. ᐅᑕᕐᕿᓯᐊᕆᑦᓯ ᓄᑖᒥᑦ 
ᖃᕆᑕᐅᔭᑎᒍᑦ ᐱᑐᕝᕕᑎᓐᓂ ᐊᑐᐃᓐᓇᐅᓛᕐᑐᖅ 
ᐊᕐᕌᒎᓛᕐᑐᒥ.

ᑕᑯᓴᒋᑦ ᐃᓂᒋᔭᑦᑎᓄᑦ: ‘ᐱᓇᓱᐊᖃᑎᕗᑦ’ 
ᐃᓚᐅᖃᑕᐅᒍᒪᓲᖑᒍᕕᑦ ᐱᓇᓱᐊᖃᑎᖃᕐᓂᑯᑦ 
ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᓐᓄᑦ, 
ᑕᑕᕐᓭᖁᔨᔪᒍᑦ ᓇᓗᓇᖕᖏᑐᒥᒃ ᑕᑕᕐᓴᒐᕐᒥᒃ ᐊᒻᒪᓗ 
ᐃᓱᒪᒋᔭᑎᓐᓂᑦ ᑐᓴᕐᑕᐅᑎᑦᓯᓗᑎᑦ ᐅᕙᑦᑎᓂᑦ. 
https://qarjuit.ca/about-qyc/
collaborations 

ᓯᓚᑖᓃᑦᑐᓂ  
ᑐᓴᖃᑎᖃᕐᓂᕗᑦ 

22ᐊᕐᕌᒍᑕᒫᕐᓯᐅᑎᒥᓂᒃ ᑐᓴᕐᑎᓯᒍᑎᖏᑦ 2 0 2 2 - 2 0 2 3



ᑐᓂᕐᕈᑎᕕᓃᑦ
ᓄᓇᖃᕐᖄᓯᒪᔪᓂᑦ ᐱᒍᑦᔨᕖᑦ ᑲᓇᑕᒥ $508,495

ᑲᑎᕕᒃ ᓄᓇᓕᓕᒫᑦ ᑲᕙᒪᖓ $2,844

ᒪᑭᕝᕕᒃ ᑯᐊᐳᕇᓴᓐ $558,100

Secrétariat à la Jeunesse $481,609

ᐃᓱᕐᕉᑏᑦ ᑐᓂᕐᕈᑎᕕᓃᑦ ᐅᑎᕐᑐᓴᐅᖕᖏᑐᐃᑦ ᐁᑦᑑᓯᐊᑦ $5,745

ᐊᓯᖏᑦ $12,572

ᐊᐅᓚᑦᓯᓂᕐᒧᑦ ᐊᑭᓖᕈᑎᕕᓃᑦ
ᑮᓇᐅᑦᔭᓵᑦ ᐊᒻᒪᓗ ᐊᑭᓖᒋᐊᓪᓚᕈᑏᑦ $473,265

ᑮᓇᐅᑦᔭᓵᓪᓗ ᐊᒻᒪᓗ ᓯᓚᑖᒍᑦ ᐱᕚᓪᓕᕈᑎᑦᓭᑦ $70,723

ᐊᑭᓕᕐᑐᐃᕈᑎᕕᓃᑦ $57,528

ᐊᓪᓚᑯᕕᓕᕆᔩᑦ ᐊᒻᒪᓗ ᐱᔪᓐᓇᐅᑎᓖᑦ ᐱᒍᑦᔨᐅᑎᖏᑦ $24,082

ᐱᔪᒪᓕᕐᑎᓯᒐᓱᐊᕈᑏᑦ ᐊᒻᒪᓗ ᐃᓄᓕᒫᓄᑦ ᑐᓴᐅᒪᒃᑫᒍᑏᑦ $11,065

ᐊᕐᕌᒍᑕᒫᖅ ᑲᑎᒪᓂᕐᔪᐊᖅ $203,679

ᓱᖃᑦᓯᐅᑏᑦ $4,951

ᐃᑦᓯᕖᑦ ᖃᖓᑦᑕᐅᑎᖏᑦ ᐊᒻᒪᓗ ᐊᓪᓚᑖᕐᕕᑰᕐᑎᓯᒍᑏᑦ $8,720

ᐅᕐᖂᓯᓴᐅᑎ $3,095

ᐃᒻᒪᖃᐅᑎ $7,847

ᐱᐅᒃᑯᑏᑦ ᐊᒻᒪᓗ ᐱᓇᓲᑏᑦ $34,131

ᐊᓪᓚᕕᒻᒥ ᐊᑦᑕᑐᕐᓂᖅ $21,953

ᐱᔪᓐᓇᐅᑎᓖᑦ ᐱᒍᑦᔨᐅᑎᖏᑦ $106,252

ᐅᖄᓚᐅᑎᒃᑯᑦ ᑲᑎᒪᓃᑦ $15,188

ᐱᒋᐅᕐᓴᑎᑕᐅᒍᑏᑦ ᐊᑭᖏᑦ $15,684

ᖃᖓᑦᑕᐅᑏᑦ ᐊᒻᒪᓗ ᓯᓂᑦᑕᕖᑦ $282,587

ᐃᖏᕐᕋᐅᑏᑦ ᐊᑭᖏᑦ $18,822
ᓄᓇᓕᒻᒥ ᐅᕕᒃᑫᑦ ᓱᒋᐊᕐᓂᖏᓐᓄᑦ ᑮᓇᐅᔭᖃᕐᑎᓯᒍᑏᑦ ᐱᓇᓱᐊᕋᑦᓴᓄᑦ 
(ᐃᓂᓪᓚᓯᒪᔪᖅ ᐸ)

$36,291

ᓄᓇᓕᒻᒥ ᐅᕕᒃᑫᑦ ᓱᒋᐊᕐᓂᖏᓐᓄᑦ ᑮᓇᐅᔭᖃᕐᑎᓯᒍᑏᑦ ᐱᓇᓱᐊᕋᑦᓴᓄᑦ - 
ᐊᕐᕌᒎᓯᒪᔪᓄᑦ ᐋᕐᕿᒋᐊᕈᑏᑦ

($61,222)

ᐊᓯᖏᑦ $6,985

ᑲᑎᑦᓱᒋᑦ ᐊᑭᓖᕈᑎᕕᓃᑦ $1,341,626

ᐅᑐᓗᐊᕈᑎᕕᓃᑦ ᑐᓂᕐᕈᓯᐊᓂᑦ ᐊᑭᓖᕈᑎᕕᓂᕐᓄᑦ $227,739

ᑮᓇᐅᔭᕐᑑᑎᕕᓂᕗᑦ

ᖃᐅᔨᒪᒋᑦ ᐅᓗᐃᑦᑐᖅ ᑮᓇᐅᔦᑦ ᑕᒻᒪᓯᒪᔪᕐᓂᐊᑕᐅᒍᑎᕕᓂᖏᑦ ᐊᑐᐃᓐᓇᐅᒪᑕ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᒥ, ᓴᓂᕐᕓᕕᐅᑉ ᐃᓗᐊᓂ.

2322ᖃᕐᔪᐃᑦ ᐅᕕᒐᕐᑐᐃᑦ ᑲᑎᒪᔨᖏᑦᑕ



ᒪᑭᕝᕕᒃ ᑯᐊᐳᕇᓴᓐ (ᓴᓇᕐᕈᑎᒃ 
ᐊᖏᖃᑎᒌᒍᑎᖓᑕ ᐊᑖᒍᑦ)

ᑯᐯᒃᑯᑦ ᑲᕙᒪᖓᑦ  
(Secrétariat à la Jeunesse ᐊᑖᒍᑦ) 

ᑲᓇᑕᒃᑯᑦ ᑲᕙᒪᖓᑦ  
(ᐅᕕᒃᑫᑦ ᓂᕆᐅᓐᓂᖃᕐᓂᖓᓄᑦ 
ᑮᓇᐅᔭᖃᕐᑎᓯᒍᑏᑦ ᐊᑖᒍᑦ)

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 
(ᑲᔪᓯᑎᑕᐅᒍᓐᓇᓂᐊᕐᑐᓂᒃ ᐱᓇᓱᒐᖃᕐᑎᓯᓂᕐᒧᑦ 
ᐱᑦᔪᔨᕕᒻᒧᑦ)

ᐃᓄᐃᑦ ᖃᖓᑦᑕᔫᖏᑦ ᑲᓀᑎᐊᓐ ᓄᐊᑦ

ᐃᑲᔪᕐᑎᕗᑦ 
ᐊᐸᑕᑳ ᐅᖃᐅᓯᐅᑉ ᐁᑉᐸᖓᓅᔦᓂᖅ ᐃᓄᑦᑎᑑᓕᕐᑎᕆᓂᖅ  |  ᑐᓴᐅᒪᖃᑎᒌᓐᓂᒧᑦ ᐋᕐᕿᓱᐃᔩᑦ ᑕᑯᑦᓴᐅᒍᓐᓇᑐᓂ ᐋᕐᕿᓱᐃᓲᑦ ᐱᐅᓭᑦᓱᑎᓪᓗ
Spektrum ᐱᕙᓪᓕᐊᔪᓕᕆᔩᑦ ᖃᕆᑕᐅᔭᐅᑉ ᐱᑐᕝᕕᖓᓂ ᐋᕐᕿᓱᐃᔪᕕᓃᑦ  |  La Clique ᖃᕆᑕᐅᔭᐅᑉ ᐱᑐᕝᕕᖓᓂ ᐋᕐᕿᓱᐃᔪᕕᓃᑦ     
Raymond Chabot Grant Thornton ᐊᓪᓚᑯᕕᓕᕆᔩᑦ | Simply Voting ᖃᕆᑕᐅᔭᑎᒍᑦ ᓂᕈᐊᕐᑎᓯᓂᖅ  |  ᑐᒦᑦ ᐱᕙᓪᓕᐊᔪᓕᕆᔩᑦ 
ᐊᒥᓱᖕᖑᓕᕐᑎᕆᓂᖅ  |  CIUSSS – ᐅᕕᒃᑫᑦ ᐱᒋᐅᕐᓴᓂᖅ  |  ᑲᑎᕕᒃ ᐃᓕᓴᕐᓂᓕᕆᓂᖅ ᐊᖏᖃᑎᒌᓐᓂᒥᒃ ᐆᑦᑐᕋᕐᓂᖅ  |  ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔩᑦ ᐊᒻᒪᓗ ᐃᓄᓕᕆᔩᑦ ᐊᖏᖃᑎᒌᓐᓂᒥᒃ ᐆᑦᑐᕋᕐᓂᖅ  |  ᓄᓇᕕᒻᒥ ᒥᕐᖑᐃᓯᕐᕖᑦ  |  ᓄᓇᕕᒻᒥ ᒥᕐᖑᐃᓯᕐᕖᑦ  |  Force Jeunesse
ᓚᐅᕃᓐ ᐳᕈᒃ ᖃᓪᓗᓈᑎᑑᕐᑐᒥ ᕿᒥᕐᕈᓯᒪᔪᖅ 

ᑮᓇᐅᔭᖃᕐᑎᓯᔨᖁᑎᕗᑦ

ᐱᓇᓱᐊᖃᑎᒋᓲᕗᑦ

ᓇᑯᕐᒦᓚᕆᑦᑕᕗᑦ ᒪᑯᐊ & ᐱᓇᓱᐊᖃᑎᓪᓚᕆᒋᓲᕗᑦ 

ᐱᐅᔪᑦ 

   ᓄᐃᑦᓯᖃᑦᑕᓯᒪᔪᒍᑦ ᑲᔪᓯᓕᕐᑎᓯᑦᓱᑕ 
ᐊᓂᒎᑎᑦᓯᐊᓯᒪᔪᓂᒃ ᐱᓇᓱᐊᕋᑦᓴᓂᑦ ᐅᕕᒃᑲᓄᑦ, 
ᓯᕗᓪᓕᐹᒥ, ᐊᑑᑎᑎᑦᓯᓂᖅ 
ᐊᖏᖃᑎᒌᓐᓂᕕᓂᕐᒥᒃ ᐅᑎᕐᕕᖃᕐᑎᓯᓂᕐᒧᑦ 
ᐅᕕᒃᑲᓄᑦ ᓄᓇᕕᒻᒥᐅᓄᑦ ᐃᓚᐅᑎᓪᓗᒋᑦ 
ᑯᐊᑕᒃᑯᑦ ᓇᒻᒥᓂᒋᔭᖓ   

   ᑲᑎᒪᓂᕐᓄᑦ ᐃᓚᐅᖃᑦᑕᓯᒪᔪᒍᑦ 
ᑐᓴᕐᑕᐅᖁᓪᓗᒋᑦ ᐃᓄᑐᐃᓐᓀᑦ ᐅᕕᒃᑫᑦ 
ᐃᓱᒫᓘᑎᒋᔭᖏᑦ ᐊᒻᒪᓗ ᐱᒻᒪᕆᐅᔪᖁᑎᖏᑦ 
(ᓯᕗᓪᓕᐹᒥ ᐊᓪᓗᒋᐊᕈᑎᖓᑦ ᖃᕐᔪᐃᑦ ᐅᕕᒃᑫᑦ 
ᑲᑎᖕᖓᔨᖏᑦᑕ ᓴᐳᒻᒥᔭᐅᖁᓪᓗᒋᑦ 
ᐃᓄᑐᐃᓐᓀᑦ ᐅᕕᒃᑫᑦ ᓄᓇᓕᕐᔪᐊᖑᖃᑎᒌᑦ 
ᐳᕐᑐᓂᖓᓂ ᐃᓚᐅᑎᓪᓗᒋᑦ ICC)

   ᐋᕐᕿᓱᐃᓯᒪᔪᒍᑦ, ᓯᕗᓪᓕᐹᒥ, 
ᐊᓂᒎᑎᑦᓯᐊᑐᕕᓂᕐᓂᒃ ᑕᑯᓐᓇᕋᑦᓴᓂᑦ 
ᖃᓄᐃᖕᖏᓯᐊᕐᓂᒧᑦ ᖃᓂᑕᕇᓐᓂᒨᓕᖓᔪᓂᑦ 
ᐊᒻᒪᓗ ᐊᖏᕐᓯᒪᑦᓯᐊᓂᕐᒨᓕᖓᔪᒥᒃ 
ᐃᓚᖃᕐᑎᓗᒋᑦ ᓄᐃᑕᐅᒌᕐᓯᒪᔪᓂᑦ  
CIUSSS-ᑯᓐᓄᑦ

ᐱᐅᖕᖏᑐᑦ

   ᐊᕐᓱᕉᓴᕐᓂᖅ ᐱᓇᓱᑦᑎᑖᕋᓱᐊᕐᓂᒥᒃ ᐊᒻᒪᓗ 
ᐃᓪᓗᓴᖃᖕᖏᓃᑦ

   oᐱᓇᓱᑦᑐᓴᖃᖕᖏᓂᑯᑦᑎᓄᑦ ᐱᓇᓱᐊᕋᑦᓴᓂᑦ 
ᐊᐅᓚᑦᓯᔪᑦᓴᒥᒃ, LYAF ᐱᓇᓱᐊᕋᑦᓭᑦ ᐊᒥᓱᐃᑦ 
ᐱᒋᐊᖕᖓᑕᐅᓯᒪᔪᑦ ᐅᕝᕙᓘᓐᓃᑦ 
ᑮᓇᐅᔭᖃᕐᑎᓱᒋᑦ ᐊᕐᕌᒎᑉ ᓈᓂᒐᓛᖓᓂ, 
ᑕᒪᓐᓇ ᑌᒣᓚᕿᕗᖅ ᑮᓇᐅᔭᖃᕐᑎᓯᓂᕗᑦ 
ᐅᓄᕐᓂᖏᑦ ᐃᑭᓐᓂᓴᐅᓂᖏᓐᓄᑦ 
ᖃᐅᔨᑎᑦᓯᒍᑎᒥ.

ᓇᒻᒥᓂᖅ ᖃᐅᔨᓴᕐᓂᕗᑦ 

ᐊᕐᕌᒍᑕᒫᕐᓯᐅᑎᒥᓂᒃ ᑐᓴᕐᑎᓯᒍᑎᖏᑦ 2 0 2 2 - 2 0 2 3


